
Давоми 2-бетда

Остона шаҳридаги Оқўрда қароргоҳида 
8 август куни Ўзбекистон Республикаси 
Президенти Шавкат Мирзиёевни расмий 
кутиб олиш маросими бўлиб ўтди.

Олий мартабали меҳмон шарафига фах-
рий қоровул саф тортди. Ўзбекистон ва Қо-
зоғистон давлат мадҳиялари янгради. Икки 
мамлакат етакчилари фахрий қоровул сафи 
олдидан ўтдилар. 

Расмий кутиб олиш маросимидан сўнг 
Ўзбекистон Республикаси Президенти 
Шавкат Мирзиёев ва Қозоғистон Респуб-
ликаси Президенти Қосим-Жомарт Тоқаев-
нинг тор доирадаги учрашуви бўлиб ўтди.

Суҳбат аввалида давлатимиз раҳбари са-
мимий қабул учун миннатдорлик билдириб, 
ушбу давлат ташрифи тарихий аҳамиятга 
эга экани, стратегик шериклик ва иттифоқ-
чилик муносабатларини сифат жиҳатидан 
янги босқичга олиб чиқишга қаратилгани-
ни таъкидлади.

Кейинги йилларда товар айирбошлаш 
ҳажми икки баробар, қўшма корхоналар 
сони беш баробар кўпайди, юк ташиш 

Ўзбекистон Республикаси Президенти Шавкат Мирзиёев давлат ташрифи билан 
Қозоғистон Республикасида бўлиб турибди.

 ҳажми ортмоқда, йирик кооперация лойи-
ҳалари амалга оширилмоқда.

Ёшлар сиёсати ва ахборот майдонини 
шакллантириш соҳасида яқин ҳамкорлик-
ни ривожлантириш зарурлиги таъкидлан-
ди. Бу йўналишда комплекс ҳамкорлик дас-
турини тайёрлашга келишиб олинди.

Икки мамлакат парламентлари палата-
лари иштирокида Парламентлараро форум 
ташкил этилиши қўллаб-қувватланди.

Товар айирбошлаш ҳажмини, энг ав-
вало, ўзаро бозорларни шакллантириш ва 
учинчи мамлакатлардан импортнинг ўрни-
ни босиш ҳисобига янада оширишга ало-
ҳида эътибор қаратилди.

Шу маънода, ҳукуматларга ой якунига 
қадар товар айирбошлаш ҳажмини 10 мил-
лиард долларга етказиш бўйича алоҳида 
дастур қабул қилиш топширилди.

Саноат кооперациясини ривожланти-
риш мақсадида жорий саммитга қадар уму-
мий қиймати 7 миллиард долларлик янги 
битим ва шартномалар портфели ишлаб 
чиқилди.

Улар орасида энергетика, транспорт ва ло-
гистика, металлургия, тўқимачилик, қишлоқ 
хўжалиги ва қурилиш соҳаларида, шунинг-
дек, ҳудудлар ўртасидаги лойиҳалар бор.

Сирдарё вилоятида Халқаро саноат 
кооперацияси маркази қурилишини жа-
даллаштириш ва у ерда корхоналарни жой-
лаштиришга келишиб олинди.

Йирик лойиҳаларни молиявий қўллаб-
қувватлаш мақсадида Қўшма инвестиция 
жамғармасини ташкил этиш масаласи ўр-
ганилади.

Транзит юк ташиш учун қулай шароит-
ларни таъминлаш, қўшма логистика маж-
муаларини қуриш, икки мамлакат ўртасида 
автомобиль ва темир йўл йўналишларини 
ривожлантириш масалалари муҳокама қи-
линди.

Давлат раҳбарлари томонларни қизиқ-
тирган минтақавий ва халқаро аҳамиятга 
молик масалалар юзасидан ҳам фикр ал-
машдилар.

Шундан сўнг Оқўрда қароргоҳида 
 Ўзбекистон Республикаси Президенти 

Шавкат Мирзиёев ва Қозоғистон Респуб-
ликаси Президенти Қосим-Жомарт Тоқаев 
раислигида Давлатлараро олий кенгаш-
нинг биринчи мажлиси бўлиб ўтди.

Давлатимиз раҳбари Қозоғистон раҳ-
бари ва халқига самимий қабул учун 
миннатдорлик билдирди ҳамда бу кун 
Ўзбекистон — Қозоғистон ҳамкорлиги та-
рихида алоҳида аҳамиятга эга эканлигини 
таъкидлади.

— Бугун биз Давлатлараро олий кенгаш-
нинг биринчи мажлисини ўтказмоқдамиз. 
Бу мамлакатларимиз ўртасидаги стратегик 
шериклик ва иттифоқчилик муносабатлари 
ривожида тарихий воқеа ҳисобланади, — 
деди Шавкат Мирзиёев.

Сўнгги йилларда Ўзбекистон — Қозо-
ғистон муносабатлари юқори суръатда ри-
вожлангани алоҳида қайд этилди.

Ташриф доирасида Ҳукуматлараро ко-
миссия ва Ишбилармонлар кенгаши йиғи-
лишлари, бизнес-форуми, сиёсий масла-
ҳатлашувлар, таҳлилий марказлар форуми, 
интеллектуал ўйинлар муваффақиятли ўт-
казилди. Кино кунлари, кўргазмалар, кон-
цертлар ва бошқа кўплаб тадбирлар давом 
этмоқда.

Икки мамлакат раҳбарлари 2024-2034 
йилларга мўлжалланган стратегик шерик-
лик ва иттифоқчилик дастури қабул қилин-
ганини мамнуният билан қайд этдилар. Бу 
дастур Ўзбекистон — Қозоғистон дўстлик 
ва яхши қўшничилик муносабатларида янги 
сифат босқичи бошланганини англатади.

Мажлис давомида давлатимиз раҳбари 
бир қатор устувор вазифаларни кўрсатиб 
ўтди.

Аввало, халқаро тузилмалар доирасида 
позицияларни мувофиқлаштириш ва уму-
мий манфаатларни самарали илгари суриш 
муҳимлиги таъкидланди.

Мулоқотлар натижадорлигини оши-
риш, Парламентлараро форумни таъсис 
этиш, Экспертлар кенгашининг қизғин 
ишини давом эттириш бўйича келишувга 
эришилди.

Товар айирбошлаш ҳажмини яқин йил-
ларда 10 миллиард долларга етказиш им-
кониятлари атрофлича муҳокама қилинди. 
Шу мақсадда ой охиригача алоҳида дастур 
қабул қилинади. Бунда бозорларни ўзаро 
шакллантириш, мавжуд чекловларни бар-
тараф этишга алоҳида эътибор қаратилади.

Мамлакатимиз етакчиси саноат коопе-
рациясининг янги стратегиясини қабул қи-
лиш зарурлигини таъкидлади.

Томонлар кеча бўлиб ўтган бизнес-фо-
руми ва ишбилармонлик учрашувлари 
якунлари бўйича 7 миллиард долларлик 
салмоқли келишувлар имзоланганини ижо-
бий баҳоладилар.

Гап энергетика, логистика, қурилиш, 
кимё, электротехника, тўқимачилик, агро-
саноат ва бошқа соҳалардаги ҳамкорлик 
ҳақида бормоқда.

Халқаро саноат кооперацияси маркази-
ни ишга туширишни жадаллаштириш ва 
истиқболли лойиҳаларни молиявий қўл-
лаб-қувватлаш учун қўшма жамғарма таш-
кил этиш масаласини ўрганишга келишиб 
олинди.

Иқтисодий ҳамкорликнинг ҳақиқий 
ҳаракатлантирувчи кучи бўлган ҳудудлар 
ўртасидаги алоқалар стратегик шериклик-
нинг муҳим йўналишларидан бири сифати-
да белгиланди.

Форумни барча вилоятлар ва марказий 
шаҳарларни қамраб олган ҳолда Ҳудудлар 
кенгашига айлантириш ва унинг бирин-
чи йиғилишини кузда Самарқандда ўтка-
зишга қарор қилинди. Ҳукуматларга аниқ 
келишувларга эришиш учун ҳудудларга 
ўзаро ташрифлар жадвалини тасдиқлаш 
топширилди.

Энергетика қувватлари ва инфрату-
зилмасини қуриш, муқобил энергия ман-
баларини ривожлантириш бўйича лойи-
ҳаларни биргаликда амалга оширишга 
тайёрлик билдирилди. Йирик минтақавий 
лойиҳаларни, энг аввало, Қамбарота ГЭС 
қурилишини тайёрлаш ишлари жадаллаш-
тирилади.

Транспорт ва транзит соҳасида ишби-
лармон доираларни жалб этган ҳолда икки 
мамлакат ўртасида янги транспорт йўлак-
ларини қуриш лойиҳаларини ишлаб чи-
қишга келишиб олинди. Бундан ташқари, 
замонавий логистика инфратузилмасини 
яратиш ишларини кучайтириш муҳимлиги 
таъкидланди.

Минтақада сувдан фойдаланиш маса-
лаларига ягона ёндашув мавжудлиги қайд 
этилди. Ишончли ҳуқуқий базани шакл-
лантириш, сув хўжалиги объектларини ав-
томатлаштириш ва рақамлаштириш ишла-
ри давом эттирилади.

Маданият, таълим, ёшлар ва туризм со-
ҳаларидаги алмашинувларни ривожланти-
ришга алоҳида эътибор қаратилди.

— Шу кунларда Остонада Ўзбек киноси 
кунлари, кўргазмалар, фестиваллар, концерт-
лар ўтказилмоқда. “Заковат” интеллектуал 

ўйини муваффақиятли ўтди. Бундай тад-
бирлар ёшларимизни янада яқинлаштиради, 
уларни умумий тарихимиз ва қадриятлари-
миз билан яқиндан таништиради, — деди 
давлатимиз раҳбари.

Маданий-гуманитар ҳамкорлик бў-
йича 2024-2025 йилларга мўлжалланган 
чора-тадбирлар режаси ҳам бунга хизмат 
қилади.

Томонлар Марказий Осиёда интеграция 
ва ҳамкорликни чуқурлаштириш тарафдори 
эканликларини тасдиқлади. Таъкидланга-
нидек, Маслаҳат учрашуви минтақа олдида 
турган вазифаларни биргаликда ҳал этиш 
ва узоқ муддатли истиқболга мўлжалланган 
минтақавий кун тартибини ишлаб чиқиш-
нинг самарали механизмига айланди.

Бирлашган Миллатлар Ташкилоти, 
Шанхай ҳамкорлик ташкилоти, Туркий 
давлатлар ташкилоти, Оролни қутқариш 
халқаро жамғармаси ва бошқа тузилмалар 
доирасида яқин ва очиқ мулоқотни давом 
эттиришга тайёрлик билдирилди.

Музокаралар якунида Шавкат Мирзиёев 
Қосим-Жомарт Тоқаевни Давлатлараро 
олий кенгашнинг иккинчи мажлисини ўт-
казиш учун Ўзбекистонга ташриф билан 
келишга таклиф этди.

Ташриф дастури доирасида Осто-
на шаҳрида Ўзбекистон Республикаси 
 Президенти Шавкат Мирзиёевни Қозо-
ғистон Республикасининг “Олтин Қирон” 
(“Олтин бургут”) ордени билан тақдирлаш 
маросими бўлиб ўтди.

Қардош мамлакатнинг олий давлат му-
кофотини Ўзбекистон етакчисига Прези-
дент Қосим-Жомарт Тоқаев тантанали ра-
вишда топширди.

Давлатимиз раҳбари кўп миллатли Ўз-
бекистон халқи номидан самимий миннат-
дорлик билдириб, бундай юксак мукофот 
икки халқнинг кўп асрлик чинакам дўст-
лик ва яхши қўшничилик ришталарини 
мустаҳкамлаш бўйича биргаликдаги саъй-
ҳаракатларга берилган баҳо, шунингдек, 
Ўзбекистон ва Қозоғистон муносабатлари-
ни янги тарихий босқич — стратегик ше-
риклик ва иттифоқчилик даражасига олиб 
чиқиш сари муштарак интилишларнинг 
эътирофи эканини таъкидлади.

“Олтин Қирон” олий ордени билан дав-
лат арбоблари Қозоғистон билан дўстона 
муносабатларни мустаҳкамлашга қўшган 
улкан ҳиссаси учун тақдирланади.

Айни кунларда Парижда бўлиб ўтаёт-
ган Олимпия ўйинлари ҳал қилувчи пал-
лага кирди. Тўғри, кўплаб спорт турлари 
бўйича ўйинлар якунига етди, айрим 
давлатлар делегацияси учун нуфузли му-
собақа тугади. Лекин тўрт йилликнинг 

энг муҳим паллаларига ҳамоҳанг тарзда 
спортчиларимиз учун аҳамиятли, медал-
лар шодаси тақдири ҳал бўладиган фурсат 
бошланди.

Хорижий экспертлар Ўзбекистон Президентининг 
Қозоғистонга давлат ташрифи ҳақида

ЎЗБЕКИСТОН СПОРТЧИЛАРИ МЕДАЛЛАРНИ 
ШОДАЛАБ ЖАМҒАРИШНИ БОШЛАДИ

ªЗБЕКИСТОН ВА ¯ОЗО¡ИСТОН 
ПРЕЗИДЕНТЛАРИНИНГ 

БИРГАЛИКДАГИ САЪЙ-²АРАКАТЛАРИ 

Ташриф дастури доирасида Остона шаҳрида Ўзбекистон 
 Президенти Шавкат Мирзиёевни Қозоғистоннинг “Олтин Қирон” 
(“Олтин бургут”) ордени билан тақдирлаш маросими бўлиб ўтди. 
Мукофот Қозоғистон Президенти Қосим-Жомарт Тоқаев томони-
дан давлатимиз раҳбарига мамлакатларимиз ўртасидаги дўстона 
муносабатларни мустаҳкамлашга қўшган улкан ҳиссаси учун топ-
ширилди.

Марказий Осиё халқаро дипломатия, сиёсий фаоллик ва 
иқтисодий ривожланишнинг янги марказига айланди

Шу кунларда Остона 
шаҳрида кечаётган муҳим 
сиёсий воқеалар халқаро 
ижтимоий-сиёсий, ишбилармон 
ва эксперт доиралари 
вакилларининг юқори 
қизиқишига сабаб бўлмоқда.
Халқаро экспертларнинг 
таъкидига кўра, Ўзбекистон ва 
Қозоғистон етакчилари 
Шавкат Мирзиёев ва Қосим-
Жомарт Тоқаев ўртасидаги 
саммит минтақа давлатларининг 
саъй-ҳаракатларини янада 
бирлаштириш, ўзаро 
ҳамкорликни кенгайтириш, 
шунингдек, кучли халқаро 
ҳамкорлар билан муносабатларни 
мустаҳкамлашга  бўлган 
юқори интилишни яққол 
намоён этди.

Париж Олимпиадаси дастуридан жой олган кечаги 
баҳслар Ўзбекистон олимпия тарихига зарҳал ҳарфлар 
билан битиладиган бўлди. Бу оқшом спортчиларимиз 

шоҳсупанинг энг юқорисига кўтарилиб, делегациямизга 
қўшалоқ олтин медаллар шодасини туҳфа этди.

Ўзбекистон Президентининг Қозоғистонга ташрифи ҳамда Остона шаҳрида 
икки томонлама стратегик шериклик ва иттифоқчилик муносабатларини янада мустаҳкамлашга 

оид долзарб масалалар муҳокама қилингани мамлакатлар ўртасидаги ҳар томонлама 
ҳамкорликни кенгайтиришга хизмат қилмоқда.

Икки томонлама музокаралар якуни-
да Ўзбекистон Республикаси Президенти 
Шавкат Мирзиёев ва Қозоғистон Респуб-
ликаси Президенти Қосим-Жомарт Тоқаев 
Олмаота шаҳрида Тошкент ирригация 
ва қишлоқ хўжалигини механизациялаш 
муҳандислари институти ҳамда Чирчиқ 
шаҳрида М.Авезов номидаги Жанубий 
Қозоғистон давлат университетининг фи-
лиалларини тантанали равишда очдилар.

Ўзбек ва қозоқ олийгоҳлари филиалла-
рининг ўзаро очилиши икки қардош мам-
лакат ўртасидаги кўп қиррали муносабат-
ларнинг жадал ривожланаётганидан яна 
бир далолат бўлди.

Мазкур таълим муассасаларида талаб 
юқори бўлган техник йўналишлар бўйича 
малакали кадрлар тайёрланади.

Ўзбекистон ва Қозоғистон етакчи-
лари “Сиань — Хорғос — Олмаота —  
Сариёғоч — Тошкент” йўналиши бўйича би-
ринчи юк поездининг етиб келишига бағиш-
ланган маросимда ҳам иштирок этдилар.

Юк поезди Сиань шаҳридаги Қозоғис-
тон — Хитой терминалидан “Хорғос” қу-
руқ портига йўл олди. У ерда контейнерлар 
қайта ортилди ва Қозоғистон темир йўлла-
ри бўйлаб “Сариёғоч” станцияси орқали 
сўнгги манзилга — “Тошкент” станциясига 
жўнатилди.

Ушбу йўналиш юк ташиш вақтини қис-
қартириб, савдо ҳажмини оширишга кучли 
туртки беради.

Давлатлараро олий кенгашнинг бирин-
чи мажлиси якунида икки томонлама ҳуж-
жатларни имзолаш маросими бўлиб ўтди.

Ўзбекистон Республикаси Президенти 
Шавкат Мирзиёев ва Қозоғистон Респуб-
ликаси Президенти Қосим-Жомарт Тоқаев 
Қўшма баёнот ҳамда Давлатлараро олий 
кенгашнинг 2024-2034 йилларда страте-
гик шериклик ва иттифоқчилик дастурини 

тасдиқлаш ва Ташқи ишлар вазирлари кен-
гашини тузиш тўғрисидаги қарорларини 
имзоладилар.

Ташриф доирасида икки томонлама 
ҳамкорликнинг кенг кўламли масалалари-
ни қамраб олган ҳужжатлар тўплами қабул 
қилинди. Булар, жумладан:

— Давлат чегараси режими тўғрисидаги 
ҳукуматлараро битим;

— Давлат чегараси орқали ўтказиш 
пунктлари ва халқаро автомобиль қатнови 
тўғрисидаги ҳукуматлараро битимларга 
қўшимчалар киритиш тўғрисидаги баённо-
малар;

— 2024-2025 йилларда маданий-гума-
нитар ҳамкорлик бўйича ҳукуматлараро 
тадбирлар режаси;

— Қишлоқ хўжалиги соҳасидаги ҳам-
корлик тўғрисида битим;

— Соғлиқни сақлаш соҳасидаги ҳам-
корлик тўғрисида битим;

— Иқтисодиёт вазирликлари ўртасида-
ги ҳамкорлик тўғрисида баённома;

— Табиий монополияларни тартибга 
солиш ва рақобат сиёсати соҳасидаги ҳам-
корлик тўғрисидаги баённомалар;

— Ўзбекистон — Қозоғистон Эксперт-
лар кенгашини таъсис этиш тўғрисида ме-
морандум;

— Ўзбекистон Республикаси Миллат-
лараро муносабатлар ва дўстлик алоқала-
ри қўмитаси ва Қозоғистон Республикаси 
Отандастар жамғармаси ўртасида ўзаро 
англашув тўғрисида битим;

— 2024-2026 йилларда Тошкент шаҳар 
ҳокимлиги ва Остона шаҳар ҳокимлиги ўр-
тасида савдо-иқтисодий, инвестициявий ва 
маданий-гуманитар соҳалардаги ҳамкор-
ликни кенгайтириш бўйича амалий ҳара-
катлар режаси.

Оммавий ахборот воситалари вакил-
лари билан учрашувда Ўзбекистон Рес-
публикаси Президенти Шавкат Мирзиёев 
ва Қозоғистон Республикаси Президенти 

 Қосим-Жомарт Тоқаев бўлиб ўтган музока-
ралар якунларига изоҳ бердилар.

Ўзбекистон раҳбари биргаликдаги ти-
зимли ва амалий саъй-ҳаракатлар туфайли 
Ўзбекистон — Қозоғистон ҳамкорлигини 
иттифоқчилик муносабатларидек энг юқо-
ри босқичга олиб чиқишга эришилганини 
катта мамнуният билан қайд этди.

— Биз кўп қиррали муносабатлари-
мизда янги саҳифа очдик — Давлатлар-
аро олий кенгашнинг биринчи мажлисини 
ўтказдик. Ушбу формат давлатлараро ҳам-
корликнинг энг юқори даражаси ифодаси 
бўлиб, мамлакатларимиз ва халқларимиз-
нинг яқин алоқалари, уларнинг барча йў-
налишларда ҳамкорликни мустаҳкамлаш-
га қатъий интилишини яққол намоён 
этади, — деди Шавкат Мирзиёев.

Музокаралар чоғида парламентларнинг 
икки палатаси иштирокида Парламентлар-
аро форум ташкил этиш масаласи кўриб 
чиқилди. Ҳамкорликнинг яна бир янги 
шакли — Ташқи ишлар вазирлари кенга-
шини таъсис этиш тўғрисида қарор қабул 
қилинди.

Савдо, саноат кооперацияси, энергети-
ка, транспорт, қишлоқ ва сув хўжалиги, ма-
даният соҳаларидаги ҳамкорликни янада 
чуқурлаштириш бўйича аниқ келишувлар-
га эришилди.

Қўшма баёнот имзоланди ҳамда ҳар 
томонлама ҳамкорликни янада мустаҳ-
камлашга қаратилган 2024-2034 йиллар-
га мўлжалланган Стратегик шериклик ва 
 иттифоқчилик дастури қабул қилинди.

Музокараларда ҳудудлараро алоқалар-
ни фаоллаштиришга алоҳида эътибор қа-
ратилди. Етакчилар икки мамлакатнинг 
барча вилоятларини жалб қилган ҳолда Ҳу-
дудлараро ҳамкорлик форумини Ҳудудлар 
раҳбарлари кенгашига айлантириш ташаб-
бусини илгари сурдилар.

Ой якунига қадар товар айирбошлаш 
ҳажмини кескин оширишга қаратилган 

комплекс дастур қабул қилинади. Томон-
лар, шунингдек, янги инвестиция лойиҳа-
ларини ишлаб чиқиш ва амалга ошириш 
учун Халқаро саноат кооперацияси марка-
зи қурилишини тезлаштиришга келишиб 
олдилар.

Бундан ташқари, устувор йўналишлар-
даги қўшма лойиҳаларни молиялаштириш 
мақсадида Ўзбекистон — Қозоғистон ин-
вестиция фондини ташкил этиш масаласи 
кўриб чиқилади.

Музокаралар кун тартибидан транспорт 
ва логистика соҳасидаги ҳамкорликни кен-
гайтириш масалалари муҳим ўрин эгалла-
ди. Юк ташиш ҳажмини ошириш учун мак-
симал даражада қулай шарт-шароитларни 
яратиш, автомобиль ва темир йўлларни 
қуриш ва модернизация қилишни жадал-
лаштириш бўйича аниқ чора-тадбирлар 
муҳокама қилинди.

Яна бир стратегик йўналиш — озиқ-
овқат хавфсизлигини таъминлаш. Икки 
мамлакат ҳудудида қишлоқ хўжалиги маҳ-
сулотларини етиштириш ва етказиб бериш 
бўйича аниқ келишувларга эришилди.

Сувдан фойдаланиш ва атроф-муҳитни 
муҳофаза қилиш соҳаларида ҳамкорлик-
нинг устувор йўналишлари белгилаб олин-
ди.

Трансчегаравий сув ресурсларидан бир-
галикда фойдаланиш масалаларида яқин 
ҳамкорликни давом эттиришга келишиб 
олинди.

Маданият, ёшлар, туризм, фан, таълим 
ва спорт соҳаларидаги ҳамкорликни мус-
таҳкамлашга алоҳида эътибор қаратилди.

Томонлар минтақавий ва халқаро плат-
формалар, жумладан, Бирлашган Миллат-
лар Ташкилоти, ШҲТ, МДҲ, Туркий дав-
латлар ташкилоти, Осиёда ҳамкорлик ва 
ишонч чоралари бўйича кенгаш, “Марка-
зий Осиё плюс” форматлари доирасидаги 
ташаббусларни ўзаро қўллаб-қувватлашни 
давом эттирадилар.

9 август куни Остона шаҳрида бўлиб 
ўтадиган Марказий Осиё давлатлари раҳ-
барларининг навбатдаги Маслаҳат уч-
рашуви иқтисодий интеграция ва бутун 
минтақанинг жадал ривожланишига кучли 
суръат бағишлаши алоҳида таъкидланди.

Якунда Шавкат Мирзиёев давлат таш-
рифи якунлари ва эришилган келишувлар 
Ўзбекистон ва Қозоғистон ўртасидаги 
дўстлик ва яхши қўшничилик, стратегик 
шериклик ва иттифоқчилик муносабатла-
рини ҳар томонлама мустаҳкамлашга хиз-
мат қилишига ишонч билдирди.

Шундан сўнг Ўзбекистон Президен-
ти Шавкат Мирзиёев ва Қозоғистон Пре-
зиденти Қосим-Жомарт Тоқаев Остона 
шаҳрида ўзбек халқининг буюк фарзанди, 
шоир ва мутафаккир Алишер Навоий ҳай-
калини тантанали равишда очдилар.

Давлатимиз раҳбари Қосим-Жомарт 
Тоқаевнинг Алишер Навоийга ҳайкал ўр-
натиш ташаббуси учун самимий миннат-
дорлик билдириб, Қозоғистон пойтахти 
марказида муҳташам ёдгорлик бунёд этил-
гани қозоқ халқининг қардош Ўзбекистон-
га бўлган чуқур ҳурматининг ёрқин ифода-
си эканини таъкидлади.

— Буюк файласуф ва инсонпарвар шоир 
Алишер Навоийнинг ижодий мероси на-
фақат ўзбек халқига, балки бутун дунёга 
тегишли ноёб бойликдир. Навоий асарлари 
XVI асрдаёқ итальян ва немис тилларига 
таржима қилинган бўлса, бугунги кунда 
дунёнинг деярли барча тилларида янгра-
моқда. Асрлар давомида ҳаётнинг ўзига 
хос энциклопедияси бўлган унинг ижоди 
миллионлаб инсонларни ҳайратга солиб, 
руҳлантириб келмоқда, — деди Ўзбекис-
тон Президенти.

Ҳазрат Алишер Навоийнинг улкан хиз-
мати шундаки, у ўзбек адабиётининг ва ўз-
бек адабий тилининг асосчисидир.

Ҳайкали Тошкентнинг марказий май-
донларидан бирини безаб турган қозоқ 

халқининг буюк фарзанди, қозоқ адабиёти-
нинг мумтоз намояндаси Абай Қўнонбоев 
Шарқнинг бошқа буюк шоирлари қатори 
Алишер Навоийни ҳам ўзининг устози деб 
билган.

Навоий ва Абай ижоди абадият, дўст-
лик, муҳаббат ва садоқат шеъриятидир. 
Уларнинг фалсафий қарашлари миллат-
нинг маънавий юксалишида бебаҳо манба 
ҳисобланади.

2020 йилда марҳум қозоқ шоири Не-
сипбек Айтули Алишер Навоийнинг энг 
муҳим асари — “Хамса”ни қозоқ тилига 
таржима қилиб, нашр этди ва ушбу китобга 
сўзбоши шахсан Қозоғистон Президенти 
Қосим-Жомарт Тоқаев томонидан ёзилди.

— Ишончим комилки, Алишер Навоий 
ҳайкали икки халқ ўртасидаги дўстлик ва 
қардошлик ришталарининг яна бир ёрқин 
рамзига айланади, унинг мероси эса яна 
кўплаб авлодларни буюк ютуқларга ил-
ҳомлантиради, — деди сўзининг якунида 
 Ўзбекистон Президенти.

Ўзбекистон Республикаси Президенти 
Шавкат Мирзиёев Остона шаҳрига ташри-
фи доирасида Марказий Осиё ва Озарбай-
жон санъат усталарининг “Дўстлик кеча-
си” тантанали концертида иштирок этди.

Тадбирда Қозоғистон Президенти Қо-
сим-Жомарт Тоқаев, Қирғизистон Прези-
денти Садир Жапаров, Тожикистон Пре-
зиденти Эмомали Раҳмон, саммитнинг 
фахрий меҳмони Озарбайжон Президенти 
Илҳом Алиев ҳам қатнашди.

Фольклор-этнографик ансамбллар ва 
эстрада санъаткорларининг ранг-баранг 
чиқишлари, миллий қўшиқ ва рақслар 
халқларимизнинг муштараклиги ва мада-
ний яқинлигини яққол намоён этди.

Ўзбекистон Республикаси Президенти 
Шавкат Мирзиёевнинг Қозоғистон Респуб-
ликасига давлат ташрифи давом этмоқда.

ЎзА

Икки мамлакат етакчилари халқаро ҳамкор-
ликнинг тобора оммалашиб бораётган механизм-
ларига айланаётган Маслаҳат учрашувлари ва 
“Марказий Осиё плюс”  платформалари орқали 
минтақани бирлаштириш ва саъй-ҳаракатларни 
мувофиқлаштириш тарафдори ҳисобланади. Улар 
глобал ва минтақавий сиёсат масалаларида ҳам 
бир-бирларини фаол қўллаб-қувватлаб келмоқда.

Қозоғистон Ўзбекистоннинг энг йирик ташқи 
савдо ҳамкорларидан бири саналади. Ўзаро товар 
айирбошлаш ҳажми барқарор ўсиб бормоқда ва 
2023 йилда 4,4 миллиард долларга етди. Ўзбекис-
тонда қозоқ капитали иштирокидаги  корхоналар 
ва Қозоғистондаги ўзбек компаниялари сони ҳам 
ортди. Шунингдек, инвестиция, саноат, қишлоқ 
хўжалиги, энергетика, фармацевтика, қурилиш со-
ҳаларида икки  томонлама ҳамкорлик кенгаймоқда.

Зеро, кечаги баҳсларгача спортчиларимиз 
3 та медални қўлга киритган бўлса, бугун 
медаллар шодаси 2 та олтин билан бойиди. 
Дастлаб бундан олдинги “Токио — 2020”да 
Ўзбекистон терма жамоаси тарихида таэк-
вондо бўйича биринчи олтин медални қўл-
га киритган Улуғбек Рашитов бу сафар ҳам 
 дунёда тенгсиз эканини исботлади. Шу тари-
қа у кетма-кет иккинчи бор Олимпия ўйин-
лари олтин медали соҳибига айланди. Ўзбе-
кистон делегацияси сафига иккинчи олтинни 
тақдим этди. Делегациямизга учинчи олтин 
медални эса яна бир Олимпия ўйинлари ғо-
либи Ҳасанбой Дўсматов олиб келди.

Яна 4 боксчимиз Париж Олимпиадаси ме-
далларини нақд қилган. Биз, бутун ўзбекис-
тонликлар улардан фақат олтин медалларни 
кутяпмиз. Чунки уларнинг кучи, шижоатига 
ишонамиз. Шу ўринда ҳақли савол туғилади. 
Мана шу куч, шижоатнинг илдизи, асл ман-
баи қаерда?! 

Ҳеч шубҳасиз, ҳар бир спортчининг ис-
теъдоди, унга яратилган имкониятдан оқил-
лик билан фойдалана олиши натижадорликка 
хизмат қиляпти. Ҳа, мамлакатимизда барча 
соҳалар қатори спортга ҳам катта эътибор 
берилган. Унинг самарасини эса шу кунларда 
кўриб, кузатиб боряпмиз. Лекин биз айтмоқ-
чи бўлган қувват манбаи фақат шу эмас. Зеро, 
техникани мотор ҳаракатга келтиради. Двига-
тель эса турли қисмлардан иборат...

Бир сафар танишимга қўнғироқ қилсам, 
олис вилоятда сафарда эканини айтди. Сўнг 
“Уйдаги муаммолардан қочиб сафарга чиқ-
қандим, улар мендан олдин шу ерга келиб 
бўлган экан”, деди алам аралаш киноя билан. 
Ҳа, қайғу хусусий мулкка ўхшайди, қаерда 
бўлманг, у фақат ўзингизга тегишли бўлиб 
қолаверади. Бахт эса юқумли. Уни исталган-
ча бўлишиш, бошқаларга улашиш мумкин. 
Шу боис, улуғ ёзувчи Лев Толстой “Бахтли 
оилаларнинг ҳаммаси бир-бирига ўхшай-
ди”, деган эди. Мамлакат ҳам, аслида, улкан 
 оиладир. Унда яхшилик, эзгулик қулоч ёзгани 
сари оиланинг ҳар бир вакили ҳаётдан мам-
нун бўлади. Бу, ўз навбатида, умумкайфиятга 
таъсир этади. Масалан, бугун инсон қадри 
учун бошланган ислоҳотлар сабаб жуда кўп 
юртдошларимиз ҳаёти тубдан ўзгарди. “Ёш-
лар дафтари”, “Аёллар дафтари” ва “Темир 
дафтар” каби янги тажрибалар сабаб қи-
йин вазиятдаги кўплаб оилалар ижтимоий 

 муаммоларига ечим топди. Ижтимоий ҳимоя 
тизими ислоҳоти ҳам реал ҳаётда наф келти-
радиган соҳага айланди. Бугун ижтимоий ҳи-
мояга ростдан ҳам муҳтож бўлган оилаларга, 
шахсларга етарлича эътибор берилмоқда. 
 Уларни тўлақонли аҳолининг ижтимоий фаол 
қатламига айлантириш чоралари кўриляпти. 
Яъни фақат моддий ёрдам бериш билан чек-
ланиб қолинаётгани йўқ. Ижтимоий ҳолати-
дан келиб чиқиб, бундай оила вакилларини 
иш билан таъминлаш чоралари кўрилмоқда. 

Тадбиркорларни қўллаб-қувватлаш бора-
сида ҳам жуда кўплаб ишлар амалга оширил-
ди. Бу борада битта мисол келтирмоқчимиз. 
Шу кунларда тадбиркорларнинг давлатимиз 
раҳбари билан навбатдаги мулоқотига ҳо-
зирлик кўрилмоқда. Шу жараёнда мутасад-
диларга тадбиркорлардан бири муаммо айт-
ди. Яъни унинг корхонаси, аслида, Водийда. 
Аммо Самарқанд ва Навоийда ҳам кичик 
цехи бор. Туман ҳокимлари эса у экспорт 
қилаётган маҳсулотлар ўз ҳудуди ҳисобига 
ёзилиши учун тадбиркорга босим қилмоқда. 
Кимдир туман ҳокимини ёмонлаши мумкин. 
Ҳа, улар тадбиркорга босим ўтказиб хато 
қилган. Аммо нима учун шундай йўл тутди?! 

Сабаб ўзи раҳбарлик қилаётган туманнинг 
иқтисодий кўрсаткичини яхшилаш илинжи-
да. Тадбиркор эса айни вазиятга ечим сўраб 
ҳукумат вакилларига бевосита мурожаат 
қила оляпти. Зарурат туғилса, бевосита Пре-
зидентга ҳам ўз муаммосини очиқ айтади. 
Шунинг ўзиёқ иқтисодий комплексдаги жон-
ланишдан далолат. 

Яқин қўшничилик, очиқ ва кўп қирра-
ли ташқи сиёсат. Хориждаги ватандошлар, 
 дунёнинг исталган бурчидаги юртдошлари-
миз ҳуқуқини ҳимоя қилиш каби барча йўна-
лишларда шундай ижобий ўзгаришларни са-
наш мумкин. Буларнинг барчаси жамланиб, 
такрор айтаётганимиз ИНСОН ҚАДРИНИ 
УЛУҒЛАШга хизмат қилмоқда. Барча тенг 
кўрилган, инсон қадри баланд бўлган оилада 
тотувлик, барака бўлади. Ўзбекистон деган 
улкан оиланинг спортчи ўғил-қизлари қўл-
га киритаётган ютуқлари замирида ана шу 
БАХТ бераётган ҚУВВАТ бор!

Аваз ХУДОЙҚУЛОВ, 
Боборавшан ҒОЗИДДИНОВ, 

“Янги Ўзбекистон” мухбирлари

Ўзбекистон Президентининг Қозоғистонга 
ушбу ташрифи нафақат икки мамлакат халқлари, 
балки бутун Марказий Осиё минтақаси равнақи 
учун ҳам тарихий аҳамиятга эга деб ҳисоблайман.

Ташриф Ўзбекистон — Қозоғистон дўстлик 
ва яхши қўшничилик муносабатларида яна бир 
муҳим босқич бўлди. Олий давлатлараро кен-
гашнинг биринчи мажлиси бўлиб ўтди. Шунинг-
дек, кенгашнинг 2034 йилгача стратегик шерик-
лик ва иттифоқчилик дастури қабул қилинди, 
ўзаро ҳамкорликнинг янги формати — Ташқи 
ишлар вазирлари кенгаши ташкил этилди.  

Савдо-иқтисодий алоқалар ҳам алоҳида эъти-
борга лойиқдир. Кейинги йилларда ўзаро товар 
айирбошлаш ҳажми икки баробар, қўшма кор-
хоналар сони 5 баробар ортди, йирик ҳамкорлик 
лойиҳалари амалга оширилмоқда.

Шунингдек, томонлар бугун устувор 
йўналишлар бўйича қўшма лойиҳаларни 

Ўзбекистон Президентининг Қозо-
ғистонга ташрифи ҳамда Остона шаҳри-
да икки томонлама стратегик шериклик 
ва иттифоқчилик муносабатларини яна-
да мустаҳкамлашга оид долзарб масала-
лар муҳокама қилингани мамлакатлар 
ўртасидаги ҳар томонлама ҳамкорликни 
кенгайтиришга хизмат қилмоқда.

Ўзаро товар айирбошлаш ҳажмини 
ошириш, иқтисодиётнинг муҳим тар-
моқларида кооперация алоқаларини ри-
вожлантириш, транспорт ва энергетика 
соҳасидаги инфратузилма лойиҳаларини 
амалга ошириш, шунингдек, гуманитар 
алмашинув дастурларини фаоллашти-
ришга алоҳида эътибор қаратилди. Бу, 
биринчи навбатда, икки мамлакат халқ-
лари манфаатларига тўлиқ  мос келади.

Шубҳасиз, музокаралар натижа-
сида Тошкент ва Остона ўртасидаги 
савдо-иқтисодий алоқалар, транспорт-
логистика, энергетика, шунингдек, 
икки давлат учун муҳим бўлган муам-
моларни ҳал этиш, хусусан, сувдан 
фойдаланишда ҳамкорликни янада 
мустаҳкамлаш йўналиши давом этти-
рилади. Шу билан бирга, минтақада 
икки ва кўп томонлама муносабат-
ларни ривожлантириш бўйича етакчи 
ташаббус бугун, биринчи навбатда, ўз 
маҳсулоти савдосини кенгайтириш ва 
қўшни давлатлар — Қозоғистон, Қир-
ғизистон, Туркманистон, Афғонистон 

Марказий Осиё халқаро дипломатия, сиёсий фаоллик ва иқтисодий 
ривожланишнинг янги марказига айланди

ªЗБЕКИСТОН ВА ¯ОЗО¡ИСТОН ПРЕЗИДЕНТЛАРИНИНГ 
БИРГАЛИКДАГИ САЪЙ-²АРАКАТЛАРИ 

Рой Энтони РОЖЕРС, 
Малая университети қошидаги Осиё ва Европа 
институти директори ўринбосари (Малайзия):

Владимир ГАЛЬПЕРИН, 
Латвиядаги Ўзбекистон савдо 
уйи директори:

 молиялаштириш мақсадида Ўзбекистон — 
 Қозоғистон инвестиция жамғармасини таш-
кил этиш масаласини кўтаргани ҳам эътиборга 
молик. Эришилган келишувлар яқин йилларда 
юк ташиш ҳажмини ошириш, автомобиль ва 
темир йўлларини қуриш ҳамда модернизация 
қилишни жадаллаштириш, товар айирбошлаш 
ҳажмини 10 миллиард долларга етказиш имко-
нини беради.

Музокаралар якунлари Ўзбекистон ва 
 Қозоғистоннинг стратегик шериклик ҳамда 
 иттифоқчилик муносабатларини ҳар томонлама 
мустаҳкамлаш, шунингдек, Марказий Осиёда 
интеграцияни чуқурлаштириш ва бутун минта-
қани жадал ривожлантиришга интилишини яна 
бир бор намоён қилди.

Ўзбекистон ва Қозоғистон энг гло-
бал муаммоларни биргаликда ҳал эта 
оладиган минтақанинг асосий иқти-
содиётлари ҳисобланади. Шунингдек, 
Ўзбекистон — Қозоғистон муносабат-
ларининг изчил ривожланиши бутун 
Марказий Осиё минтақасидаги ижти-
моий-иқтисодий ўсишда ҳам ўз ифода-
сини топмоқда.

Бугунги кунда расмий Тошкент ва 
Остона ўртасидаги конструктив  муно-
сабатлар икки давлатнинг узоқ муддат-
ли манфаатларига  тўлиқ жавоб беради 
ҳамда Марказий Осиёнинг бепоён мин-
тақасида тинчлик, барқарорлик ва тарақ-
қиётни таъминлашнинг асосий омили 
ҳисобланади.

Александр ВОРОБЬЁВ, 
Россия Фанлар академиясининг 
Шарқшунослик институти илмий ходими:

ҳудудидан ўтувчи трансчегаравий йў-
лакларни ривожлантиришдан кўпроқ 
манфаатдор бўлган Ўзбекистон раҳба-
риятидан чиқмоқда.

Умуман олганда, музокаралар 
конструктив руҳда кечяпти ва Марка-
зий Осиё дунёдаги барқарор минтақа-
лардан бири бўлиб қолмоқда. Бу кўп 
жиҳатдан Ўзбекистон ва қўшни дав-
латлар раҳбариятининг бугунги кунда 
амал қилаётган конструктив ёндашув-
лари туфайлидир.

Ўзбекистон ва Қозоғистон яхши қўшни давлат-
лар сифатида бутун Марказий Осиё минтақасида 
тинчлик ва фаровонликни таъминлашга салмоқли 
ҳисса қўшмоқда.

Бугун бутун дунё минтақада қулай сиёсий му-
ҳит яратилганини, Марказий Осиё ривожланган, 
барқарор,  инвестиция ва ҳамкорлик учун жози-
бадор манзилга айланиб бораётганини эътироф 
этмоқда. Минтақавий ва ҳатто минтақалараро 
алоқаларни кенгайтириш учун кенг имкониятлар 
вужудга келяпти.

“Дунё” АА

Бошланиши 1-бетда

Бошланиши 1-бетда

Бошланиши 1-бетда

— Ушбу ташриф икки мамлакат ўртасидаги иттифоқчилик, 
дўстлик ва яхши қўшничилик муносабатларини мустаҳкамлаш 
йўлидаги навбатдаги муҳим қадам бўлди.

Сўнгги йилларда Ўзбекистон ва Қозоғистон ўртасидаги алоқалар 
мисли кўрилмаган даражага кўтарилиб, конструктив ва ўзаро 
манфаатли шерикликнинг мукаммал намунасини намойиш этмоқда.

— Президентлар Шавкат Мирзиёев ва 
Қосим-Жомарт Тоқаевнинг биргаликдаги 
саъй-ҳаракатлари натижасида Марказий Осиёда 
мутлақо янги сиёсий муҳит шаклланди. Минтақа 
халқаро дипломатия, сиёсий фаоллик ва иқтисодий 
ривожланишнинг янги марказига айланди, десак 
муболаға  бўлмайди.

— Ўзбекистон ва Қозоғистон етакчилари ўртасидаги 
мустаҳкам тарихий алоқалар ва шахсий дўстона муносабатлар 
туфайли ўзбек-қозоқ муносабатларининг бугунги ҳолати алоҳида 
динамика, ўзаро тушуниш ва ишончнинг юксак даражаси билан 
ажралиб туради.

— Ўзбекистон ва Қозоғистон ўртасидаги 
муносабатлар Марказий Осиё минтақаси 
учун тизимли шаклдир. Шу боис, Ўзбекистон 
ва Қозоғистон Президентлари ўртасидаги 
музокаралар нафақат икки томонлама 
муносабатлар, балки бутун минтақа учун 
катта аҳамиятга эга. 

Насри АЛ-СААДИ, 
“Premium Construction” компанияси бошқарувчи ҳамкори (Қатар):

ЎЗБЕКИСТОН СПОРТЧИЛАРИ 
МЕДАЛЛАРНИ ШОДАЛАБ 

ЖАМҒАРИШНИ БОШЛАДИ

£УВОНЧИ



ДАВР 
НАФАСИ

www.yuz.uz yuz.uznews yuz.uz_news yuzyuz_official

3Маҳаллабай ва хонадонбай ишлаш ўзига хос муҳим йўналишга айланди. Айниқса, бу тизим 
дунё мамлакатларининг иқтисодий ҳолатидан қатъи назар, барчаси учун бирдек катта 

муаммо саналган камбағалликни қисқартиришда ҳал қилувчи аҳамиятга эга бўлмоқда.

2024 йил 9 август, 159-сон

Бандлик

Мамлакатимизда кейинги йилларда банд-
лик йўналишидаги ислоҳотларнинг ҳуқуқий 
асосларини мустаҳкамлаш ва соҳани тубдан 
такомиллаштиришга қаратилган 5 та қонун, 
1 та кодекс, Президентимизнинг 30 дан ор-
тиқ фармон ва қарори қабул қилинди. “Аҳоли 
бандлиги тўғрисида”ги қонун ва янги таҳрир-

даги Меҳнат кодекси асосида аҳоли бандлиги-
ни таъминлашда замонавий касбий ва меҳнат 
стандартларини жорий этиш, меҳнат муно-
сабатлари халқаро миқёсда тан олинган, ҳам 
иш берувчининг, ҳам ходимнинг манфаатлари 
ҳимоясини таъминловчи ҳуқуқий пойдевор 
яратилди.

Камбағалликни қисқартириш ва бандлик 
вазирлигининг маълум қилишича, жорий 
йилнинг ўтган 6 ойида аҳоли бандлигини 
таъминлаш ва камбағалликни қисқартириш 
мақсадида 113 минг ишсиз касб-ҳунар ва тад-
биркорлик кўникмаларига ўқитилди. Бошқа-
ча айтганда, ўқишга ўтган йилнинг мос дав-
рига нисбатан 1,5 баробар кўп юртдошимиз 
жалб этилди. Бунга қўшимча тарзда 12 та 
янги касбга ўқитиш йўлга қўйилди. Бугунги 
кунда талабгорлар 30 дан ортиқ турдаги касб-
га ўқитилмоқда.

Хорижий тилларни ўрганаётганлар сафи 
кенгайиб боряпти. Хусусан, айни пайтда ўт-
ган йилдагига нисбатан 5 баробар кўп — 10 
минг юртдошимиз чет тилларни ўрганмоқда. 
64 минг шахс чет давлатларга қонуний, хавф-
сиз ҳамда уюшган ҳолда ишга юборилди. 

Жорий йилда Сайхунобод, Уйчи, Ғижду-
вон ва Зарбдор туманлари тажрибалари асоси-
да ҳудудларда иқтисодий комплекс маҳаллага 
тушиб иш юритяпти. Натижада 4 мингдан 
ортиқ маҳалла саноат ва қишлоқ хўжалигига 
ихтисослаштирилиб, 1 миллион 600 минг ки-
шининг бандлиги таъминланди. Йил якунига 
қадар ушбу тажрибалар асосида 2 миллион 
416 минг кишининг бандлигини таъминлаш 
режалаштирилган.

Давлатимиз раҳбарининг 2024 йил 9 январ-
даги “2024 йилда янги иш ўринларини таш-
кил этиш ва аҳоли бандлигига кўмаклашиш 
дастури тўғрисида”ги қарорида белгиланган 
вазифалар ижросини самарали таъминлаш бў-
йича тизимли комплекс ишлар бажарилмоқда. 
Хусусан, бандлик дастури доирасида ташкил 
этилган иш ўринлари ва банд бўлган аҳолини 
онлайн режимда кузатиб бориш мақсадида 
тегишли вазирлик ва идораларнинг электрон 

ИШСИЗЛИКНИ КАМАЙТИРИШ БЎЙИЧА 

ЎЗБЕКИСТОН ТАЖРИБАСИ
ХАЛҚАРО МИҚЁСДА ЎРГАНИШ ВА ҚЎЛЛАШ УЧУН 

МУВАФФАҚИЯТЛИ МОДЕЛЬ СИФАТИДА КЎРИЛМОҚДА
Ишсизлик — иқтисодий фаол аҳолининг бир қисмини ташкил 
этувчи, ишлашга қодир, лекин иш топа олмаётган одамлар 
мавжудлиги. Халқаро меҳнат ташкилоти маълумотига кўра, 
ҳозир дунё бўйлаб ишсизлар сони пандемиягача бўлган 
даражадан пастга тушган. Бироқ бу борадаги рақамлар йил 
сайин ошиб бораётгани хавотирли. Шу боис, глобал миқёсда ушбу 
муаммога қарши курашиш тобора долзарб аҳамият касб этаётир. 

Баҳор ХИДИРОВА,
“Янги Ўзбекистон” мухбири

маълумотлар базасига интеграция қилинган 
“yangiish.mehnat.uz” электрон платформаси 
ишга туширилди. Платформа орқали жорий 
йилнинг биринчи ярим йиллигида доимий, 
мавсумий ва вақтинчалик ишларда 2,9 мил-
лион аҳолининг бандлиги таъминланди.

“Ўзбекистон — 2030” стратегиясини “Ёш-
лар ва бизнесни қўллаб-қувватлаш йили”-
да амалга оширишга оид давлат дастурида 
“yangiish.mehnat.uz” ахборот тизимини тако-
миллаштириш орқали аҳоли бандлиги дасту-
ри ижроси билан боғлиқ жараёнларни онлайн 
кузатиб бориш имкониятини яратиш вазифаси 
белгиланган.

Ишчи ходимларнинг меҳнат муҳофазаси-
ни таъминлаш ҳам эътиборда. Шу мақсадда 
бугунги кунгача Халқаро меҳнат ташкилоти-
нинг 22 та конвенцияси ратификация қилин-
ди. Айни пайтда яна 3 та конвенцияни рати-
фикация қилиш бўйича ишланяпти.

Жорий йилнинг ўтган даврида ноқонуний 
ишдан бўшатилган 254 ходим ишга тикланди 
ҳамда 7349 нафарининг 31 миллиард сўмдан 
ортиқ иш ҳақи ундириб берилди. Ушбу йўна-
лишдаги ишлар натижасида вазирликка ту-
шадиган мурожаатлар сони кескин камайган. 
Хусусан, айни пайтга қадар қарийб 128 минг-
та мурожаат келиб тушган, бу ўтган йилнинг 
мос даврига нисбатан 37,2 фоиз кам.

Албатта, бундай натижаларга эришиш 
ўз-ўзидан бўлаётгани йўқ. Мамлакатимиз-
даги инсон қадрини улуғлашга қаратилган 
халқпарвар сиёсат туфайли бугун дунёда рўй 
бераётган глобал ижтимоий-сиёсий муам-

моларга қарамай, ишсизликни камайтириш, 
янги иш ўринлари очиш ва тадбиркорликни 
ривожлантириш борасида сезиларли ютуқ-
ларга эришилмоқда.  

Маҳаллабай ва хонадонбай ишлаш ўзига 
хос муҳим йўналишга айланди. Айниқса, бу 
тизим дунё мамлакатларининг иқтисодий ҳо-

латидан қатъи назар, барчаси учун бирдек кат-
та муаммо саналган камбағалликни қисқарти-
ришда ҳал қилувчи аҳамиятга эга бўлмоқда.

Жумладан, мамлакатимизда камбағаллик 
ва тенгсизликни бартараф этишга қаратилган 
трансформация дастурлари натижасида 2021 
йил бошидан буён камбағаллик даражаси 17 
фоиздан 11 фоизгача камайиб, деярли 2 мил-
лион киши камбағалликдан чиқарилишида 
ушбу тизимнинг алоҳида ўрни бор.

Иқтисодиёт бўйича Нобель мукофоти 
лауреати Абҳижит Банержи қайд этгани-
дек, “Ўзбекистондаги маҳаллабай тизими 
ҳар бир муҳтож оилани камбағалликдан 
олиб чиқиш бўйича ўзининг ноёб рецеп-
тига эга”. Банержи, шунингдек, Ўзбекистон-
нинг камбағалликка қарши кураш бўйича ён-
дашувидаги асосий ўзига хосликни ажратиб 

кўрсатди. Унинг фикрича, бу мазкур тизим-
нинг юқори даражада манзиллилиги ва 
индивидуал характерга эгалигидир.

Бу борадаги ишларни тизимли давом эт-
тириш, маҳаллаларнинг иқтисодий ривожини 
таъминлаш, аҳоли фаровонлигини ошириш 
мақсадида “маҳалла еттилиги” фаолияти йўл-
га қўйилди. Хусусан, тадбиркорликни ривож-
лантириш, аҳоли бандлигини таъминлаш ва 
камбағалликни қисқартириш масалалари бў-
йича туман (шаҳар) ҳокимлари ёрдамчилари 
иш юритяпти. Уларнинг фаолияти самарасида 
аҳоли орасида тадбиркорлик ривожланяпти.

ҲОКИМ 
ЁРДАМЧИСИНИНГ ЯНГИ 

ЛОЙИҲАЛАРИ
Ҳоким ёрдамчилари ҳудудларнинг ўсиш 

нуқталаридан келиб чиқиб, янги ва ноанъ-
анавий фаолият турларини ташкил этиш, 
ҳар бир инсонни ҳунарли қилиш, оилалар-
да тадбиркорликни ривожлантириш бўйича 
кенг қамровли ишларни амалга оширмоқда. 
Тошкент вилояти Зангиота тумани Қиргузар 
маҳалласида фаолият юритаётган ҳоким ёр-
дамчиси Асия Қудайбергенованинг иш таж-
рибасини бунга мисол сифатида келтириш 
мумкин.

Уч мингдан кўпроқ аҳоли яшайдиган 
ушбу маҳалланинг ўсиш нуқтаси сифатида 
қандолатчилик белгиланган. Зеро, Ўзбекис-
тон бўйлаб кўплаб савдо нуқталари бўлган 
“Sladkiy dar” корхонаси шу маҳаллада жой-
лашган. Бу аҳолини иш билан таъминлаш 
учун катта имконият. Ҳоким ёрдамчиси ва-
зиятдан унумли фойдаланиб, корхона ва аҳо-
ли ўртасида кооперация алоқаларини кенгай-
тиришга интилади. Натижада саксон киши 
корхонада ишлаётган бўлса, яна 180 киши 
касаначиликда банд. 

Шу билан бирга, Уйчи, Сайхунобод 
тажрибаси асосида томорқадан самарали 
фойдаланиш йўллари изланяпти. Жорий 
йилда бешта оилага уруғлик ва кредит аж-
ратилди. Ҳозир улар томорқасида бодринг, 
помидор, картошка етиштириб, бозорга 
сотмоқда. 

Шу йил баҳорда ўз йўналишида яхши на-
тижаларга эришаётган илғор ва ташаббускор 
ҳоким ёрдамчиларидан бир гуруҳи Туркия-

га бориб, тажриба алмашиб қайтди. Улар-
нинг сафида Асия ҳам бор эди. У туркиялик 
ҳамкасблари билан мулоқотда маҳалласига 
хорижий инвестиция жалб этишга доир ло-
йиҳалари ҳақида сўзлаб берди. Унинг биз-
нес лойиҳалари туркиялик мутахассисларда 
катта қизиқиш уйғотди ва уни Туркияда ҳам 
жорий этишга таклиф тушди.

Масалан, уй тозалаш хизмати бўйича так-
лифи шундай эътиборли лойиҳалардан бири 
бўлди. Асия эса бу ғояни мамлакатимизда 
рўёбга чиқариш нияти борлигини айтди.

Мана, орадан кўп ўтмай, лойиҳа унинг 
маҳалласида йўлга қўйилди ва қисқа вақт 
ичида самарасини бера бошлади. Ҳозир бу 
йўналишда иш бошлаган тадбиркор ўз оила 
аъзолари билан бир қаторда яна олтита янги 
иш ўрни яратди. Аҳоли томонидан бу хиз-

матга мурожаатлар кун сайин кўпайиб, та-
лаб ва эҳтиёж ошмоқда. Бу эса ушбу тадбир-
корлик йўналишини янада кенгайтириш, иш 
ўринлари ташкил этишга замин яратади. 

Асия эса бу натижалар билан чекланиб 
қолмай, янги лойиҳалар устида изланиш-
ни давом эттиряпти. Келгусида хорижий 
инвестицияларни жалб қилган ҳолда озиқ-
овқат саноати соҳасида яна бир йирик ло-
йиҳани рўёбга чиқариш бўйича ишлаяпти. 
Ҳозир юртимиз маҳаллаларида фаолият 
юритаётган ҳоким ёрдамчилари орасида 
Асия сингари билимдон, изланувчан, ма-
лакали мутахассислар кўпчиликни ташкил 
этади.

Маҳаллабай ишлаш ва тадбиркорликни 
ривожлантириш агентлиги маълумотига кўра, 
уларнинг самарали фаолияти натижасида би-
ринчи ярим йилликда 2 миллион 700 минг 
фуқаронинг даромадли меҳнат билан 
бандлиги таъминланди.

Хусусан, уларнинг 1 миллион 105 
минг нафари доимий ва мавсумий 
иш жойларига жойлаштирилди, 1 
миллион 300 минги ўзини ўзи банд 
қилган шахс сифатида рўйхатга 
олинди, 97 минг нафари якка тар-
тибдаги тадбиркорликка, 22 минг 
нафари ҳунармандликка ва 56 
минг нафари ҳақ тўланадиган жа-
моат ишларига жалб қилинди, 143 
минг нафарига эса ижара асосида ер 
ажратилди.

Ҳоким ёрдамчилари тавсияномаси 
билан 157 мингта лойиҳага 2 триллион 
700 миллиард сўм имтиёзли кредит, 21 
мингдан ортиқ ишсизга 108 миллиард сўм 
миқдорида субсидия берилди.

Тадбиркорлик ташаббусларини қўллаб-
қувватлаш мақсадида жорий йилнинг ўтган 
даврида 88 минг хотин-қизга 1 триллион 
300 миллиард сўмлик имтиёзли кредит аж-
ратилди. Бу республика бўйича имтиёзли 
кредит олувчиларнинг 56 фоизини ташкил 
этади. Аҳолини тадбиркорликка жалб қи-
лиш жамғармаси ҳисобидан 16 минг 648 
фуқарога 87 миллиард сўм субсидия ажра-
тилди.

Жойларда қиймати 8,7 триллион сўмлик 
қарийб 114,5 мингта микролойиҳа ишга ту-
ширилиши ҳисобига 220 минг 300 дан ортиқ 
иш ўрни очилди. Ушбу лойиҳаларнинг 47 
фоизи хотин-қизларга тегишли. Умуман, ма-
ҳаллаларда 41 мингта юридик ва 92 мингта 
якка тартибдаги тадбиркорлик субъекти дав-
лат рўйхатидан ўтказилди.

 Ҳоким ёрдамчилари фаолияти сама-
раси ўлароқ, кейинги 2 йил давомида их-
тисослашув йўналишларида банд бўлган 
хонадонлар сони 2022 йилдагига нисбатан 
18 фоиз кўпайди. Шунингдек, кичик иш-
лаб чиқаришга ихтисослашган маҳаллалар  
2022 йилда 470 тани ташкил этган бўлса, 
2024 йилга келиб, 739 тага етди. Савдо ва 
хизмат кўрсатиш йўналишидаги маҳалла-
лар сони 275 тага, ҳунармандликка ихти-
сослашганлари сони 49 тага ошган.

Бугунги кунга келиб, туризмга ихтисос-
лашган маҳаллалар сони 33 тага етди, 4 та 
маҳалла эса ахборот технологиялари йўна-
лишига ихтисослаштирилди.

МАҲАЛЛАНИНГ 
МЎЪЖАЗГИНА ИШЛАБ 

ЧИҚАРИШ НУҚТАСИ
Тошкентлик Наргиза Нурматова болали-

гидан моҳир чеварлар ишини ҳавас билан 
кузатиб, шу касбга меҳр қўйди. 16 ёшидан 
маҳалласида ном чиқарган тикувчи аёллар-
дан касб сирларини ўрганди. Бироқ ўзи меҳр 
қўйган касби бўйича замонавий корхоналар-
да ишлаш унга кўп йиллар армон бўлди. Чун-

ки оила юмушлари, фарзандлари тарбияси-
дан ортиб, узоққа қатнаб ишлаш имконияти 
бўлмади. Яшаш жойига яқин ҳудудда эса ти-
кувчиликка ихтисослашган бирорта цех ёки 
корхона йўқ эди. 

Бундан 3 йил аввал Юнусобод тумани-
даги Яккабоғ маҳалласида замонавий кичик 
корхона ташкил этилиши Наргиза сингари 
хотин-қизлар учун айни муддао бўлди. Тад-
биркор Ойгул Раҳмонова очган “Best united 
colours” хусусий корхонасини маҳалланинг 
мўъжазгина ишлаб чиқариш нуқтаси, дейиш 
мумкин. Ҳозир бу ерда йигирмадан зиёд хо-
тин-қиз иш билан банд. Уларнинг бир қисми 
хонадонида касаначилик асосида ишлайди. 
Иш жойи уйига яқин бўлгани учун аёллар уй-
рўзғор ишларидан ортган вақтида корхонага 
чиқиб ишлаш имконига эга. 

Замонавий тикув машиналарида ўн хил-
дан кўпроқ чокларни тикиш мумкин. Хотин-
қизлар бу машиналарда ишлаши учун аввал 
ўқитилади, технологиялар чуқур ўргатилади. 
Сўнгра оилавий шароитидан келиб чиқиб 
ишлаши учун қулай имконият яратилади. 

Корхонада фақат пойтахтликлар эмас, 
олис вилоятлардан келган аёллар ҳам меҳ-
нат қилади. Корхона раҳбари уларга яшаши, 
ишлаши, фарзандлари билан бирга келса, 
уларнинг таълим олиши ва тиббий ёрдамдан 
фойдаланиши учун ҳам кўмак беради. 

— Тадбиркорликни бошлаганимга олти 
йилдан ошди, — дейди Ойгул Раҳмонова. — 
Дастлаб ижара биноларда ишладим, муқим 
иш жойи бўлмагани учун тез-тез кўчишга 
тўғри келди. Бу иш ривожига таъсир кўрсат-
май қолмасди. Шу жиҳатлар эътиборга оли-
ниб, давлатимиз томонидан биз каби тадбир-
корларга кўмак берилаётгани соҳа ривожига 
катта туртки бўляпти. Мен ҳам бу имконият-
дан фойдаланиб, иш фаолиятимни кенгай-
тирдим. Ҳозир йирик корхоналар билан коо-
перация асосида ишлаб, уларга буюртма 
қилган маҳсулотларини етказиб беряпмиз. 

Корхона ишчиларининг аксарияти илгари 
ишсиз бўлган аёллар. Бу каби опа-сингилла-
римизнинг ишли бўлиши оилаларнинг даро-
мадини ошириш ва аҳоли бандлигини таъ-
минлашда самарасини бермоқда. Қолаверса, 

маҳаллаларга саноатни олиб кириш, ҳунар 
ўргатиш орқали хотин-қизларнинг оила 

ва жамиятда фаоллигини оширишга 
эришилмоқда. 

Албатта, ушбу кичик корхона бу-
гун мамлакатимизда иш юритаёт-
ган ва аҳоли бандлигини таъмин-
лашда ўз ўрнини намоён этаётган 
ишлаб чиқариш тузилмаларининг 
кичик бир бўғини. Бугунги кунда 
бундай замонавий корхоналар кў-
пайиб боряпти. Статистика агент-
лиги маълумотига кўра, республи-

камизда 2024 йилнинг январь-июнь 
ойларида 41 мингдан ортиқ янги 

кичик тадбиркорлик субъекти ташкил 
этилган.

Тўқимачилик саноати йўналишида 
ҳам ишлаб чиқарувчилар фаолияти ривож-
ланмоқда. Бунинг натижасида 55 та давлатга 
тўқимачилик маҳсулотлари экспорт қилинаё-
тир. Табиийки, бу имконият, аввало, аҳоли 
бандлигини таъминлаш, ишсизликни камай-
тиришда ўз самарасини бераётир.

Юртимизда меҳнат муносабатларини 
такомиллаштириш ва янги иш ўринлари 
яратиш орқали бандликни таъминлаш йў-
налишидаги бундай ижобий натижалар 
халқимиз дунёқарашида ва ҳаётида ўзга-
риш ясаётгани, албатта, катта ютуғимиз-
дир. Бу борадаги ўзига хос тажрибамиз 
халқаро миқёсда ҳам  эътироф этилаётгани 
эса янада қувонарли. 

Ўтган ой мамлакатимизга ташриф буюрган 
Халқаро меҳнат ташкилоти бош директори 
Жильбер Унгбо меҳнаткашлар ҳуқуқларини 
таъминлаш, иш ўринлари яратиш ва халқаро 
конвенцияларни имплементация қилиш бо-
расидаги ютуқларимизга юқори баҳо бергани 
фикримиз исботидир. ХМТ юртимизнинг бу 
борадаги тажрибасини халқаро миқёсда ўр-
ганиш ва қўллаш учун муваффақиятли мо-
дель сифатида кўраётгани эса ҳар биримизга 
улкан фахр-ифтихор бахш этади. 

Бу “ижтимоий давлат” тамойилини ўз зим-
масига олган мамлакатимизда  инсон салоҳия-
тини рўёбга чиқариш учун тенг имкониятлар, 
одамлар муносиб ҳаёт кечиришига зарур ша-
роитлар яратиш борасидаги хайрли ишлар-
нинг муҳим натижасидир. “Ўзбекистон — 
2030” стратегияси ва уни жорий йилда амалга 
ошириш бўйича давлат дастури асосида бу 
жабҳадаги ишлар изчил давом этяпти.  

 Соғлом рақобат муҳитида ривожланаётган кичик ва ўрта бизнес аҳоли бандлигини 
таъминлаш ҳамда иқтисодий юксалишнинг муҳим манбаидир.

Очи³ муло³от олдидан

Ра³обат

Реновация

Яқинда педагог дугонамизнинг 
туғилган куни муносабати 
билан хонадонида меҳмон 
бўлдик. Ҳовлидаги айвончада 
гурунглашиб ўтирсак, тўрт-
беш ўқувчи келиб қолди. 
Кейин билсак, таваллуд куни 
муносабати билан чиройли 
гулдасталар кўтариб келган бу 
ёшларга ҳамкасбимиз инглиз 
тилидан репетиторлик қилаётган 
экан. Болакайлар устозини бир-
бир табриклаб бўлгач, мезбон 
ҳамкасбимиз улардан бирини 
ёнимизга чақирди.

Шунингдек, рақобат хорижий сармояни 
жалб этиш ва халқаро ҳамкорлик учун янги 
имкониятлар эшигини очади. Ривожланган 
рақобат шароити Ўзбекистонда барча соҳа-
нинг бирдек ривожланиши, турмуш тарзи 
юксалиши ва фаровонлик учун замин ярата-
ди. Мамлакатимиздаги ислоҳотлардан кўз-
ланган асосий мақсад ҳам шу, аслида.

Жорий йил 5 августда давлатимиз раҳбари 
рақобатни ривожлантиришга қаратилган чо-
ра-тадбирлар тақдимоти билан танишди.

Қайд этилганидек, иқтисодиётга давлат 
аралашувини камайтириш, йирик монопо-
лияларни тийиб туриш бўйича қилинаётган 
ишлар рақобат муҳитига ижобий таъсир эт-
моқда. Хусусан, кейинги беш йилда 25 тадан 
ортиқ товар бўйича рақобат муҳити яхшилан-
ди. 7 та фаолият тури бўйича рақобатни чек-
ловчи эксклюзив ҳуқуқлар бекор қилинди. 
Давлат иштирокидаги корхоналар 42 фоиз 
камайиб, тадбиркорлик субъектлари сони 1,6 
баробар кўпайди.

Ўтган йили “Рақобат тўғрисида”ги қонун 
янги таҳрирда қабул қилинди. Рақобатни 

— Бу биз, тадбиркорлар учун катта им-
коният, — дейди “Nukus Beton” корхонаси 
раҳбари, “Шуҳрат” медали соҳиби Қаллибек 
Примбетов. — Масалан, очиқ мулоқот дои-
расида ташкил этиладиган халқаро бизнес-
форум ҳамда Ўзбекистоннинг хорижий мам-
лакатлардаги элчилари билан ҳамкорликда 
“Қорақалпоғистонда бизнес қилинг” дастури 
доирасида йирик брендлар жалб этилиши 
янги ҳамкорлар топиб, кўп лойиҳалар бошла-
шимизга замин яратади.

Қаллибек Примбетов “Nukus Beton” кор-
хонасини очганига энди бир йил бўлди. Ле-
кин соҳа у учун бегона эмас. Тадбиркорлик 
сир-асрорини отаси — “Nukus Balik” корхо-
наси раҳбари Нурмаҳамбет Примбетов ёнида 
юриб, пухта ўрганди. 80 ёшли отахон ҳали 
ҳам ўғлига йўл-йўриқ, маслаҳат бериб туради.

— Бу жойда бир пайтлар Нукус қишлоқ уй-
жой қурилиши комбинати бўлган, — дейди 
Қаллибек корхонаси фаолияти билан таниш-
тираркан. — Кейинчалик комбинат банкрот 
бўлиб, қаровсиз қолиб кетди. Уни қарзлари 
билан бирга қўшиб сотиб олдик. Очиғи, қайта 
тиклаш учун жуда кўп ҳаракат қилдик. Катта 
маблағ ва бир неча йиллик меҳнатимиз кетди. 
Ниҳоят ўтган йили ушбу комбинат ўрнида 
“Nukus Beton” корхонасини ишга туширдик. 
Темир-бетон маҳсулотлар ишлаб чиқариш 
учун энг замонавий технологик ускуналар 
Италиянинг “Weiler” компанияси томонидан 
етказиб берилди. Бундан ташқари, Россиядан 
темир-бетон маҳсулотлар ишлаб чиқариш 
учун турли замонавий қолип ва ускуналар 

ЭСКИ ША²АРнинг 

Бу йил қорақалпоғистонлик ишбилармонлар учун омадли келди. 
Чунки Президентимизнинг тадбиркорлар билан анъанавий очиқ 
мулоқоти Қорақалпоғистонда ўтказилади. Ҳозир Оролбўйида мазкур 
тадбирга жиддий тайёргарлик кўриляпти. Ҳудуд тадбиркорлари 
нафақат давлатимиз раҳбари билан юзма-юз учрашади, балки йирик 
ишбилармонлар билан фикр ва тажриба алмашади.

 сотиб олдик. Барча юк кўтариш механизмла-
ри қайта тикланди, зарур муҳандислик-тех-
ник коммуникациялар барпо этилиб, Европа 
сифатига мос маҳсулотлар ишлаб чиқариш-
ни йўлга қўйдик. Корхонамизнинг йиллик 
айланма маблағи 2 миллиард сўм атрофида. 
Бугун 25 киши иш билан банд. Энди корхона-
ни модернизация қилишнинг иккинчи босқи-
чини амалга оширишни режалаштиряпмиз. 
Корхонада ҳар қандай маҳсулот буюртма асо-
сида тайёрланади. Уй-жой қурилиши учун 
зарур пойдевор, бетон девор, темир-бетон 
плита, иссиқ ва совуқдан сақловчи девор, сув 
қувури, қопқоқлар шулар жумласидан.

Қорақалпоғистонда тадбиркорликни қўл-
лаб-қувватлаш, инвестиция жозибадорлигини 
ошириш, ишбилармонлик муҳитини яхшилаш 
ва ёшлар бандлигини таъминлаш борасидаги 
ишлар тобора жадаллашмоқда. Бу жараёнда 
2023 йил 12 июндаги “Ўзбекистон Республи-
касининг айрим қонун ҳужжатларига Қора-
қалпоғистон Республикасида инвестиция ва 
ишбилармонлик муҳитини яхшилашга қара-
тилган қўшимчалар киритиш тўғрисида”ги 
қонун алоҳида аҳамият касб этяпти. Мазкур 
қонун билан Ўзбекистон Республикаси Со-
лиқ кодексига қатор ўзгартишлар киритилди. 
Жумладан, унга кўра, ҳудуд тадбиркорлик 
субъектлари 2023 йил 1 январдан 2028 йил 
1 январга қадар фойда солиғи, айланмадан 
олинадиган солиқ, юридик шахсларнинг мол-
мулкига солинадиган солиқ ва юридик шахс-
лардан олинадиган ер солиғини белгиланган 
солиқ ставкаларига нисбатан 50 фоиз камай-
тирилган ставка бўйича тўлайди. Шунингдек, 
ижтимоий солиқни 1 фоиз миқдоридаги солиқ 
ставкаси бўйича, якка тартибдаги тадбиркор-
лар эса йилига базавий ҳисоблаш миқдори-
нинг бир баробари миқдорида тўлайди.

Таҳлилларга кўра, Қорақалпоғистонда 
2023 йилда кичик бизнес субъектлари сони 24 
мингдан ошган. Бу 2016 йилдагига нисбатан 
2,3 баробар кўп, дегани. Жорий йил бошидан 
буён эса 1600 атрофида янги тадбиркорлик 
субъекти иш бошлаган. Уларнинг экспорт 
географияси кенгайиб, сўнгги йилларда Қора-
қалпоғистон ҳудудида ишлаб чиқарилган маҳ-
сулотлар АҚШ, Франция, Италия, Испания, 
Нидерландия, Португалия, Болгария, Канада, 
Австралия, Миср, Бангладеш, Филиппин, По-
кистон, Таиланд, БААга етказиб берилмоқда.

Бугунги имкониятлардан самарали фой-
даланиб келаётган ҳудуд тадбиркорлари 
 Президент иштирокида бўлиб ўтадиган му-
лоқотни янги марра ва ташаббуслар билан 
кутиб олишни ният қилган.

Минажатдин ҚУТЛИМУРАТОВ,
“Янги Ўзбекистон” мухбири

Кўҳна Марғилоннинг “Ипакчи”, 
“Қиргули” маҳалла фуқаролар 
йиғини ҳудудларидаги бир 
қаватли, маънан эскирган турар 
жойлар реновация қилиниб, 
ўрнига замонавий кўп қаватли 
уйлар қурилиши бошлаб 
юборилди. 

“Ипакчи” маҳалла фуқаролар йиғини-
да умргузаронлик  қилаётган  Елеза Ма-
карова оиласи бу ерга кўчиб келиб, қўним 
топганига саксон йилдан ошди. Ота-она-
сидан мерос қолган каталакдек жойда ик-
кита оила бир амаллаб кун кўриб келарди. 
Уларга шу ернинг ўзида қурилаётган за-
монавий уй-жойларга кўчиб ўтиш такли-
фи берилди.

— Болалигимиз хотиралари билан 
боғлиқ ерлар, дўст-биродар, қўни-қўш-
ниларимизни ташлаб кетиш биз учун 
оғир, — дейди Елеза. — Яшаш шарои-
тимиз  ҳаминқадар эди.  Паст, тор хо-
налар, умумий фойдаланувдаги сув ва 
бошқа коммунал хизматлар кўплаб ноқу-
лайликларга сабаб бўларди. Энди бу қи-
йинчиликлар ортда қолади. Бизга яшаш 
жойимиздан 2 та уч хонали уй беришяп-
ти. Ҳамма шароитлар мужассам  бўлган 

 масканда эмин-эркин, аввалги қўни-қўш-
нилар билан яшашнинг завқи  бошқача-да.

Марғилонда биринчи “Маҳалла 
массиви” қурилиши билан боғлиқ 

иш кўламини назорат қилиш, мулк 
эгалари ҳуқуқ ва манфаатларини 
ҳимоялаш, хуллас, мавжуд барча 
масалалар ечими билан шуғул-
ланадиган махсус штаб фаолият 
бошлади. Бу ерда мулк эгалари 
ҳуқуқлари, имтиёз ва имконият-
лари бўйича барча масалалар 
юзасидан бепул ҳуқуқий масла-
ҳат бериш ҳамда хизматлар кўр-

сатиш йўлга қўйилди.
— Маҳалламиз ҳар жиҳатдан 

обод, файзли масканга айланиб 
бор япти, — дейди “Ипакчи” маҳалла 

фуқаролар йиғини раиси Ҳикматилло 
Худойберганов. — Кўп қаватли уйлар 
битгунга қадар уйи реновацияга тушган 
фуқароларга вақтинча яшаб туриш учун 
уй-жойлар бериляпти. Уларга майдони 
эски уйларидан кам бўлмаслик шарти 
билан бепул хонадон тақдим қилиниши 
турар жойларда ортиқча сарф-харажат-
ларсиз яшаш имкониятини беради. Бун-
дан ташқари, кўп қаватли уйларга ёндош 
автотураргоҳ, болалар майдончалари, йў-
лаклар, яшил майдон ва фавворалар қу-
риш белгиланган. 

Сирасини айтганда, янги лойиҳа эски 
шаҳарга улуғворлик, кўтаринкилик бахш 
этиш билан бирга аҳоли  яшаш шароитла-
рини яхшилаш, уй-жойга бўлган талаб ва 
истакларини қондириш имкониятини бе-
ради. Қилинаётган барча ишлар одамлар 
фаровонлигини яхшилашга, шаҳар кўркига 
кўрк қўшишга қаратилган.

Расулжон КАМОЛОВ,
“Янги Ўзбекистон” мухбири

Шерзод ҚОРАБОЕВ олган сурат.

БЕШ МИЛЛИОНГА Я¯ИН ИСТЕЪМОЛЧИ 
МАНФААТИ ТИКЛАНДИ

40 МИЛЛИАРД 500 МИЛЛИОН СЎМ УЛАР 
ФОЙДАСИГА ҚАЙТАРИЛАДИГАН БЎЛДИ

Рақобат давлатнинг ижтимоий-иқтисодий тараққиётида 
катта аҳамиятга эга. Қолаверса, инновацияларни 
ривожлантириш, маҳсулот ва хизматлар сифатини яхшилаш, 
нархлар барқарорлигини таъминлашда муҳим вазифани 
бажаради. Умуман, соғлом рақобат муҳитида ривожланаётган 
кичик ва ўрта бизнес аҳоли бандлигини таъминлаш ҳамда 
иқтисодий юксалишнинг муҳим манбаидир.

Лутфулла СУВОНОВ,
“Янги Ўзбекистон” мухбири

 ривожлантириш ва истеъмолчилар ҳуқуқла-
рини ҳимоя қилиш қўмитасига қўшимча таъ-
сирчан ваколатлар берилди. Ўрганишларга 
кўра, айрим ташкилотларда рақобатга зид қа-
рорлар қабул қилиш, тўғридан  тўғри шартно-
малар тузиш, савдода устун мавқедан фойда-
ланиш каби ҳолатлар бор. Шу боис, соҳадаги 
ишлар қамрови ва самарадорлигини ошириш 
мақсадида Рақобатни ривожлантириш кон-
цепцияси ишлаб чиқилди. Унда иқтисодиётда 
давлат иштирокини камайтириш, бозорга ки-
ришни эркинлаштириш, тадбиркорларга тенг 
шароит яратиш бўйича навбатдаги қадамлар 
белгиланди.

Масалан, тадбиркорлик субъектларининг 
бозорга эркин киришини мураккаблаштирув-
чи норматив -ҳуқуқий моддалар ва ортиқча 
талаблар бекор қилинади. Тартибга солиш 
юкини қисқартиришга қаратилган енгиллик-
лар жорий этилади. Жумладан, рухсат берув-
чи жараёнлар ва лицензиялар жавобгарликни 
мажбурий суғурталаш билан алмаштирилади.

— Давлатимиз раҳбарига тақдимот да-
вомида қўмита фаолиятида очиқликни 

 кучайтириш ва халқчил давлат органи сифа-
тида қайта тузиш борасида қатор таклифлар 
бердик, — дейди Рақобатни ривожлантириш 
ва истеъмолчилар ҳуқуқларини ҳимоя қилиш 
қўмитаси раиси Халилилло Тўрахўжаев. — 
Шунингдек, йиғилишда тадбиркорлар ҳамда 
фуқаролар билан тўғридан тўғри мулоқот ўр-
натиш мақсадида махсус телеграм-бот ишга 
туширилгани маълум қилинди. Айни пайтда 

бу бот орқали фақат истеъмолчилар муро-
жаати қабул қилиняпти. Бот ишга тушиши-
дан олдин қўмитага бир ойда 300 га яқин му-
рожаат келган бўлса, ишга тушгандан кейин 
бир ҳафтада 550 дан ортиқ мурожаат қабул 
қилинди. Бу орқали биз айни кунда аҳолини 
қандай муаммолар қийнаётганини ўрганиш 
билан бирга уни ечиш ва таҳлил қилиш мақ-
садида тажрибали иқтисодчиларнинг музока-
ра платформасини очдик.

Тақдимотда қайд этилганидек, кейинги 
уч йилда жойларда рақобатга зид 2 мингдан 
ортиқ ҳужжат аниқланган. Уларнинг акса-
рияти вазирлик ва маҳаллий ҳокимликлар 
томонидан қабул қилинган. Шу боис, Рақобат 
қўмитасининг ҳудудий бошқармалари ишини 
жонлантириш, кадрлар малакасини ошириш 
зарурлиги кўрсатиб ўтилди.

Қўмита фаолиятини жамоатчиликка очиқ-
лаш ва оммавий ахборот воситаларида ёри-
тишни кучайтириш кераклиги ҳам айтилди. 
Бу қонун бузилишининг олдини олиш, шаф-
фофлик ва ҳалоллик муҳитини шакллантириш 
нуқтаи назаридан муҳим экани таъкидланди.

Шу мақсадда қўмитада 30 нафар иқ-
тисодчи ва ҳуқуқшунос ходимдан иборат 
махсус тезкор гуруҳ фаолияти йўлга қўйил-
ди. Уларнинг асосий вазифаси — бевосита 
жойларга бориб, қўмита томонидан бел-
гиланган вазифаларни бажариш ва тегиш-
ли чора-тадбирлар кўриш. Тезкор гуруҳ 
фаолияти натижасида 296 та монополия ва 
бошқа бозор иштирокчисининг рақобатни 
чекловчи, истеъмолчиларни камситувчи 

хатти-ҳаракати ҳамда нотўғри рекламаси 
бартараф этилди.

Бундан ташқари, вилоят ҳокимликлари 
томонидан 150 та норматив-ҳуқуқий ҳужжат 
лойиҳасининг рақобатга таъсири баҳоланди. 
Ўрганишлар жараёнида уларнинг 35 фоизида 
рақобатга зид нормалар борлиги аниқланди.

Шунингдек, давлат харидларида рақобат-
га зид омилларни бартараф этиш борасида 
ҳам қатор чора-тадбирлар кўрилмоқда. Бу йў-
налишдаги ўрганишлар жараёнида уч минг-
дан ортиқ ҳолатнинг 47 фоизида рақобатга 
зид омиллар аниқланди. Хусусан, тендер ва 
танловларда ҳеч қандай рақобат бўлмасдан 
нархлар сунъий равишда оширилган.

— Қўмитанинг асосий вазифаларидан  
бири — истеъмолчилар ҳуқуқларини ҳимоя 
қилиш. Зеро, шу юртда яшаётган ҳар бир фу-
қаро, ким бўлишидан қатъи назар, истеъмолчи, 
— дейди Х.Тўрахўжаев. — Шу мақсадда ўтган 
даврда суюлтирилган газ, сув таъминоти ва 
оқова хизмати, чиқинди ташиш, бензин, дори-
дармон каби маҳсулот ва хизматларнинг сифат-
сиз етказилгани, ортиқча ҳақ олингани юзаси-
дан беш миллионга яқин истеъмолчи манфаати 
тикланди. Натижада 40 миллиард 500 миллион 
сўмни улар фойдасига қайтаришга кўрсатма 
берилди. Айни пайтда бу сумманинг қайтари-
лаётгани мониторинг қилиб бориляпти.

Президентимиз тақдимотда яна бир муҳим 
жиҳатга эътибор қаратди. Бу иқтисодиётнинг 
асосий омилларидан бири бўлган мустақил 
бозор регулятори институтини жорий этиш 
масаласидир. Институт биринчи марта энерге-
тика соҳасида жорий қилинган эди. Энди буни 
олти соҳада жорий этиш режалаштирилмоқ-
да. Булар — телекоммуникация, табиий газ, 
иссиқлик таъминоти, ичимлик сув ва оқова 
хизмати, транспорт, йўл қурилиши. Мутасад-
диларга мазкур йўналишда “йўл харитаси” 
ишлаб чиқиш бўйича кўрсатма берилди.

Ушбу амалиёт ривожланган мамлакатлар-
да кенг қўллаб келинади. У табиий монопо-
лия ва инфратузилма билан боғлиқ бозорлар-
га янги иштирокчилар, яъни хусусий сектор 
кириб келишининг асосий омилларидан. Шу 
орқали соҳадаги иқтисодий самарадорлик ва 
инвестициявий жозибадорлик ошади. Рақо-
бат ва истеъмолчилар ҳуқуқлари таъминла-
ниши кучаяди.

ЯНГИ ¯ИЁФАСИ

МКОНИЯТ 
ЗЛАНИШГА ЙЎЛ ОЧМОҚДА

Марғилонда реновация 
асосида кўп қаватли турар 

жойлар қурилиши  бошланди

Президентимиз жорий йилнинг 11-12 
июль кунлари Фарғона  вилоятига  ташри-
фи чоғида аҳоли фаровонлиги, юрт обод-
лиги йўлида бошланган янги уй-жойлар 
қурилишини янада кўпайтириш, ҳаётбахш 
лойиҳаларни маҳаллаларгача олиб кириш-
ни белгилаб берган эди. Ушбу лойиҳалар 
асосидаги ислоҳотлар бугун амалга ош-
моқда, юзлаб оилаларнинг асрий орзулари 
ушалмоқда. 

Ўтган аср ўрталарида қурилган пастқам 
биноларда аҳоли кундалик ҳаёт тарзи учун 
зарур бўлган оддий шарт-шароитлар ҳам 
деярли йўқ эди. Тор уй-жойларда икки-уч 
оила бир амаллаб кун кўриб келарди. Эски, 
кўримсиз манзаралар, табиийки, шаҳар, 
маҳаллалар кўрки, ободлигига мос туш-
масди.  

Бугун бу ердаги манзара, ҳолат 
ўзгармоқда. Маънан эскирган уй-
лар аҳоли розилиги билан рено-
вация дастури асосида бузилиб, 
унинг ўрнида кўп қаватли уй-
жойлар, дам олиш, хизмат кўр-
сатиш иншоотлари қуриляпти. 
Шунингдек, кенг ва равон  йўл-
лар, табиий газ, тоза ичимлик 
сув, электр таъминотига қадар 
зарур инфратузилма барпо эти-
лаётир.

— Умумий майдони 8 гектар 
бўлган ҳудудда 9 ва 12 қаватли кўп 
квартирали 39 та уй қурилиши бел-
гиланган, — дейди Марғилон шаҳри 
уй-жой бўлими бошлиғи Орифжон Йўл-
дошев. — Реновация дастури асосида уй-
жойлари бузилаётган мулкдорларга шу 
ернинг ўзидан қурилаётган кўп қаватли уй-
лардан компенсация тўловисиз хонадон бе-
рилади. Асосий мақсад мулкдорлар ҳуқуқ 
ва эркинликларини ҳимоя қилиш, уларга 
муносиб шарт-шароитлар яратиб бериш-
дан иборат.

“Ипакчи”, “Қиргули” маҳалла фуқа-
ролар йиғини бугун улкан қурилиш  май-
донини эсга солади. Замонавий қурилиш 
ашёлари ортилган қудратли техника воси-
талари ҳаракати бир зум бўлса-да тинмай-
ди. Яна саноқли кунлардан сўнг дастлабки 
осмонўпар уйлар бўй кўрсатиб, шаҳар кўр-
кига кўрк қўшади.

— Хусусий мулк сифатида тегишли бўл-
ган эски ўнта уй ўрнида 98 та хонадонли 
9 қаватли уй қуришга киришдик, — дейди 
“Safohouse” МЧЖ раҳбари Жаҳонгир Ка-
молхонов. — Мулкдорлар билан имзолан-
ган келишувларга кўра,  одамларни меъёр 
талаблари асосида бепул уй-жой билан таъ-
минлаймиз.

И

Ёшларга оид давлат сиёсати — амалда

Биз — тарбиячилар, ўқитувчилар, ота-оналар ва боланинг атрофидаги катталар улардаги 
дунёқарашни шакллантиришга ҳисса қўшамиз, холос. Лекин зинҳор уларни тўлалигича ўз 

йўриғимизга солишга, мажбуран бошқача фикрлашга ўргатишга ҳаққимиз йўқ.

2024 йил 9 август, 159-сонwww.yuz.uz yuz.uznews yuz.uz_news yuzyuz_official

— Бу болам жудаям иқтидорли-да! Ҳали 
кўрасизлар, насиб этса, мактабни битирадию 
шу йилиёқ Лондондаги энг нуфузли универ-
ситетга кириб кетади... 

Ҳолат менга бир оз эриш туюлди. Мақ-
товлардан бири гердайиб, қолганлари кўзла-
рини мўлтиратиб турган болакайларни кўриб 
ўйланиб қолдим... Мен ҳам ўқитувчиман, 24 
йилдан буён асосий вақтим болалар, ёшлар 
орасида ўтмоқда.

Бугунги мураккаб, зиддиятли, турли-ту-
ман ахборот оқими ҳаддан ташқари кучай-
ган замонда ёшлар онги ва қалбини асраш, 
миллий қадриятлар, ватанпарварлик руҳида 
тарбиялашга жиддий эътибор қаратиш ўта 
долзарб. Ёшларни иллатлар оқимидан ҳимоя 
қилиб, фақат эзгуликлар, яхшиликлар билан 
тарбиялаш жуда зарур.

Таниқли маърифатпарвар Абдулла Авло-
нийнинг “Тарбия биз учун ё ҳаёт — ё мамот, 
ё нажот — ё ҳалокат, ё саодат — ё фалокат 
масаласидир” деган сўзлари нақадар ҳақиқат 
эканига такрор-такрор иқрор бўляпмиз. Тар-
бия масалаларига эътиборсиз қаралган ва-
зиятда юзага келадиган кўнгилсизликлар ҳам, 
у келтириб чиқарадиган зарарли оқибатлар 
ҳам барчамизга аён.

Шарқ мутафаккири Абу Наср Форобий 
“Фозил одамлар шаҳри” асарида таълим ва 
тарбия тўғрисида тўхталган. Бу икки жараён-
га оид ҳолатларни баён қилган ва жумладан, 
бундай фикр билдирган: “Таълим сўз ва ўрга-
ниш билангина бўлади. Тарбия эса амалий иш 
ва тажриба билан ўрганишдир, яъни шу халқ, 
шу миллатнинг амалий малакалардан иборат 
бўлган иш ҳаракати касб-ҳунарга берилган бў-
лишидир. Агар улар иш, касб-ҳунарга берилган 
бўлса, касб-ҳунарга қизиқса, шу қизиқиш улар-
ни бутунлай касб-ҳунарга жалб этса, демак, 
улар касб-ҳунарнинг чинакам ошиғи бўлади”.

Барча даврларда боланинг одобли, яхши 
хулқли бўлишига ота-боболаримиз, оила, ёши 
улуғлар, маҳалла-кўй, устозлар ҳамжиҳатлик 
билан ёндашган. Одоб ва ахлоқ ягона тизим-
ни ташкил этади. Бири иккинчисининг шакл-
ланишига асос бўлади. Бу тизим жамиятда 
мукаммал қарор топиши учун ҳамма бирдек 
масъул. Аммо бола ўсиб, таълим олиш даража-
сига етганда тарбиячи-устознинг ўрни алоҳида 
аҳамият касб этган. Шунинг учун ҳам “Устоз 
отангдек улуғ” деган нақл авлоддан авлодга 
ўтиб, миллатимиз қадриятига айланиб кетган.

Хўш, бугун устознинг тарбиядаги ўрни 
қандай?

Имом Ғаззолий бундай дейди: “Боланинг 
қалби ҳар қандай нақшу тасвирдан холи бир 
қимматбаҳо гавҳардир. У қандай нақш со-
линса, қабул қилади, қаёққа букилса, эгилади. 
Агар яхшиликка ўргатилса, шу билан ўсади 
ва дунёю охиратда саодатга эришади. Унинг 
савобига ота-онаси ҳам, ҳар бир муаллиму 
устозлари ҳам шерик бўлади. Агар ёмонлик-
ка одатлантирилса, ҳайвонлардек ўз ҳолига 
ташлаб қўйилса, охир-оқибат яхшиликка олиб 
бормайди”.

Илм-фан ва таълим изчил ривожланиб 
бораётган бир даврда, шубҳасиз, тарбия 

Аскар ҒОЙИБОВ,
Ўзбекистон Пенсионерлар уюшмаси 
марказий кенгаши раиси

таълимнинг асосида туриши шарт. Шундай 
экан, илм-фан таълим-тарбия асосида олиб 
борилиши мақсадга мувофиқ. Қолаверса, 
ҳар бир педагог, муаллим ва устознинг таъ-
лим беришдан мақсади келажаги порлоқ, ва-
тан ва эл-юрт хизматида турадиган кадрлар 
тарбиялаш экан, бу жараёнда таълим-тарбия 
самара беради, албатта. Бугунги ўқитувчи ва 
муаллим фидойилик билан таълим бериши, 
қолаверса, жонкуяр тарбиячи бўлиши зарур.

Ёшларда миллий ғурур шаклланиши ло-
зим. Бунинг учун улар ўртасида ўтказилаёт-
ган тадбирлар самарадорлигига, таъсирчан-
лигига эътибор берилса, натижа беради деб 
ўйлаймиз. Ватанпарварлик тарбияси илмий 
асослар ва услубларга таяниши давр талаби-
дир. Ватанни севдирмоқ учун, аввало, унинг 
моҳиятини, тарихини, тақдири ва истиқболи-
ни батафсил, чуқур англатиш керак. Инсон 
учун ватан битта бўлиши, барчанинг тақдири 
шу ватан тақдири билан боғлиқлиги далил-
лар билан тушунтирилиши айни муддао.

Инсон ақл-фаросатининг юксаклик дара-
жаси нимада, деб савол берилганда “яхши 
билим ва тарбияга эга бўлишида”, десак 
хато бўлмас. Бунинг учун мактабда ўқити-
лаётган фанлар, айниқса, ўқитувчиларнинг 

 ўқувчиларга муносабати муҳим. Мазкур фан-
лардаги тарбиявий жиҳатлар устувор бўлса, 
юксак маънавиятнинг шаклланиши ҳам осон 
кечади. Ғарбда ёшларга билим беришда урғу 
биринчи ўринда таълимга қаратилади. Шарқ-
да эса таълим ва тарбия бирга қўшиб олиб бо-
рилади. Бу ўз-ўзидан шахснинг ҳам билимли, 
юксак маънавиятли, баркамол бўлиб шаклла-
нишига хизмат қилади.

Ота-боболаримиз қадимдан бебаҳо бой-
лик бўлмиш илму маърифат, таълим ва тар-
бияни инсон камолоти ва миллат равнақининг 
энг асосий шарти ва гарови деб билган. Бу 
соҳада Амир Темур бобомизнинг “Темур ту-
зуклари”да айтган фикрлари беқиёс мазмунга 
эга: “Ўғилларим, набираларим ва яқинларим-
ни уйлантирмоқ ташвишида келин изламоққа 
эътибор бердим. Бу ишни давлат юмушлари 
билан тенг кўрдим. Келин бўлмишнинг нас-
ли-насаби, етти пуштини суриштирдим. Хос 
одамлар (одамлар) орқали соғлиқ-саломат-
лигини, жисмонан камолотини аниқладим. 
Келин бўлмиш насли-насибаси, одоб-ахлоқи, 
соғлом ва бақувватлиги билан барча қусур-

лардан холи бўлсагина, эл-юртга катта тўй-
томоша бериб, келин туширдим”.

Албатта, таълим-тарбия онг маҳсули, ле-
кин айни вақтда онг даражаси ва ривожини 
ҳам белгилайдиган, яъни халқ маънавиятини 
шакллантирадиган ва бойитадиган энг муҳим 
омил. Бинобарин, таълим-тарбия тизимини 
ва шу асосда онгни ўзгартирмасдан туриб, 

маънавиятни ривожлантириб бўлмайди. Ле-
кин ёшларимизнинг онги, дунёқараши қайси 
томонга ўзгармоқда? Бу саволга жавоб бериш 
учун жамоат транспортларида юриб, ёшлар-
нинг кийиниши, юриш-туришини, жамоат 
жойида ўзини тутишини кузатиш кифоя деб 
ўйлайман. Ҳеч қандай социологик тадқиқот-
ларсиз, оддий кузатув йўли билан хулосага 
эга бўлишимиз мумкин.

Ўсмирлик тез ўтиб кетадиган, бироқ тар-
бия учун муайян маънода хатарли даврдир. 
Тажрибаларга кўра, ёшларнинг салбий ёки 
ижобий томонга оғиб кетиши шу даврга кўп-
роқ тўғри келади. Мазкур паллада ота-оналар, 
ўқитувчилар, мураббийлар ўта эҳтиёткорлик 
билан тарбияга ёндашиши талаб этилади. 
Кўпроқ ўсмирлик даврида олинган тарбия ин-
соннинг келажагини белгилаб беради, ҳаётга 
йўналтиради. Аслида, ана шу пайтда ёшларда 

ватанпарварлик, меҳнатсеварлик, инсонпар-
варлик кабилар барқарорлаша бошлайди.

Сўнгги пайтда Европа турмуш тарзи, 
индивидуализми жуда тезлик билан кириб 
келди ва жамиятимизда кучаймоқда. Пай-
поқсиз пойабзал кийиш, тиззаси йиртиқ 
шимда юриш ёки отаси қўймаган соқолни 
боласи қўйиб олиши, жамоат транспортла-

рида  кексаларга жой бериш ўрнига ўзини 
кўрмасликка солиб ўтириш кабиларга гувоҳ 
бўляпмиз. Қани эстетика ва этиканинг ўрни, 
миллийлик? Йўқ! Бу маънавий ва ахлоқий та-
наззул ёқасида турганимиз белгиси эмасми? 
Бу гапларга “Ҳа, нима бўпти?” дегувчилар 
ҳам топилади, балки ундайлар кўпчиликдир. 
Лекин шу кетишда келажак нима бўлади? 
Миллий қадриятларимиз-чи? Бунга ўхшаган 
саволлар кўп, лекин жавоб қандай бўлади?..

Жавоб беришдан олдин олимнинг сўзига 
қулоқ солайлик. Сиёсатшунос Нарзулла Жў-
раев “Тарихий, тадрижий тараққиёт натижа-
сида юзага келган қадриятлар ўз моҳиятини 
йўқотмоқда. Миллат ўзлигидан узоқлаш-
моқда. Кўнглимга келган ишни қилишим, 
ўзимга ёққан кийимни кийишим керак, деган 
тушунча билан яшаётган ёшларнинг ҳолати-
га бефарқ қараш, менга нима қабилида иш 
тутиш, оч қорним — тинч қулоғим шиори би-
лан яшаш ва ишлаш маънавий инқирознинг 
тезлашишига ҳисса қўшиш эмасми? Бу ҳақда 
жуда жиддий ўйлаб, иш кўрадиган вақт кел-
ди”, деб ёзади.

Бизнингча, пенсионерларнинг бугунги ёш-
лар тарбиясидаги ўрнида озгина кемтиклик 

борга ўхшайди. Чунки кейинги йилларда ёш-
лар тарбиясида ёши улуғларнинг иштироки 
пасайиб кетди. Авваллари кўп масалаларни ҳал 
этишда кексаларнинг маслаҳатига суянилган. 
Маҳалладаги ёки қишлоқдаги тарбияси оғир 
болалар кексаларнинг кўзига кўринмасликка 
ҳаракат қилган. Чунки ёши улуғ инсон танбеҳ 
берса, кўзига тик қаралмаган.

Ўзбекистон кинематографиясининг олтин 
фондида сақланаётган “Суюнчи” фильмидаги 
Анзират буви ва Холмат бобонинг қишлоқдаги 
ўрнига бир эътибор қаратайлик. Кино комедия 
жанрида яратилган бўлса-да, қишлоқда кат-
таларнинг, яъни ёши улуғларнинг ўрни аниқ-
равшан кўрсатилган. Бугун мактабда устоз 
ўқувчини койиса ёки қаттиқроқ гапирса, ота-
оналар ўқитувчини дўппосламоқда. Бу ҳолат 
ижтимоий тармоқларда муҳокамага қўйилиб, 
одамлар икки томонга бўлиниб, баҳс-муноза-
ра қилса, нимага эришамиз? Бизнингча, ҳеч 
нарсага эришмаймиз. Аксинча, ўқитувчиси 
билан айтишадиган, ёқалашадиган ўқувчилар 
сонини кўпайтирамиз, холос.

Қонуний жиҳатдан қараганда, болалар 
ҳуқуқи, инсон ҳуқуқи, қонун устуворлиги 
ва ҳоказо ҳолатлар мавжуд. Бу фикрларга тў-
лиқ қўшилган ҳолда пенсионерларнинг, ёши 
улуғларнинг жамиятдаги тарбиявий ёки ҳа-
камлик ролини кўтариш зарур ва бу долзарб 
масалага айланди.

Ўзбекистон Республикаси Пенсионерлар 
уюшмаси дастурида ҳар бир маҳалла ва қиш-
лоқда уюшманинг бошланғич ташкилотини 
ташкил этиш белгиланган. Шу асосда болалар 
ва ёшлар тарбиясидаги масъулиятни нуроний-
лар зиммасига юклаш назарда тутилган. Зеро, 
кексалар мактаб билан ота-оналар ўртасидаги 
кўприк вазифасини бажариши лозим. Бундан 
ташқари, жойларда ижтимоий инновация си-
фатида “Мактаб боболари” тизимини йўлга 
қўйсак, тарбия соҳасида олдинга 10 қадам 
ташлаган бўламиз. Маҳалла, қишлоқлардаги 
жисмонан тетик, ақлан теран, олий маълумот-
ли пенсионерлар гуруҳи волонтёр сифатида 
мактабларда қўшимча дарс ва тарбия ишла-
рида иштирок этса, панду насиҳатлари билан 
ўқувчилар ўртасида суҳбатлар ўтказса, биз-
нингча, тарбияда ўзгача янги йўналиш пайдо 
бўлади. Натижада ёшлар тарбиясида авлодлар 
ворисийлиги юзага келади. Тарбияга бундай 
ёндашув фарзандларимизни ахборот майдо-
нидаги ижтимоий ва маданий бузғунчилик-

лардан, жамиятимиз учун тамомила бегона 
бўлган экстремистик ташкилотларнинг тар-
ғибот ва ташвиқотларидан иҳоталайди. Маъ-
навий бақувват ёшларни тарбиялашда муҳим 
аҳамиятга эга бўлади деб ўйлаймиз.

Социология фанида “шахснинг ижти-
моийлашуви” деган тушунча бор. Ижтимоий 
муҳит таъсирида шахс шаклланиб борар 
экан, шу жараённи тавсифлаш учун “ижти-
моийлашув” тушунчаси ишлатилади. Шахс-
нинг ижтимоийлашуви деганда ижтимоий 
мавжудот (инсон)нинг ўз ҳаёти давомида 
оилада, болалар боғчасида, таълим муасса-
саларида, жамоада ва жамиятдаги ижтимоий 
меъёрларни, маданий қадриятларни ўзлашти-
риб бориши тушунилади. “Ижтимоийлашув” 
тушунчаси “шахсни тарбиялаш”, “шахсни 
шакллантириш” тушунчалари билан боғлиқ, 
бироқ у кенгроқ бўлиб, инсонга қаратилган 
барча таъсирни қамраб олади.

Бу қадриятларнинг тўғри ўзлаштирилиши 
эса ўша оила, таълим муассасалари ва жамоа-
ларнинг шахсга кўрсатган таъсири, йўнали-
ши ва меъёри билан ўлчанади.

Мамлакатимиздаги ҳар бир фуқаро те-
варак-атрофда юз бераётган ўзгаришларни 
англаб етиши ва нуқтаи назарини билдириши 
шарт. Ўқувчи ёшлар орасида ижтимоий-сиё-
сий ҳамда мафкуравий дунёқарашни юксал-
тириш, маънавиятимизга, миллий қадриятла-
римиз ва анъаналаримизга ҳурмат туйғусини 
шакллантириш, маънавий-маърифий, тар-
биявий ишларга алоҳида эътибор қаратиш, 
маънавиятни ёшлар онгу шуурига сингди-
ришнинг янгича услуб ва механизмларига 
қаратиш замон талабидир.

Бугун сиёсий соҳада, давлат ва жамият қу-
рилиши, иқтисодиёт ва маънавият, ижтимоий 
ҳаёт, суд-ҳуқуқ тизими, ташқи сиёсат ва хавф-
сизликни таъминлаш каби кўплаб йўналиш-
ларда эришилган ривожланиш ҳамда юксалиш 
натижаларини ёшларимиз ўртасида кенг тар-
ғиб этиш шарт. Ёш авлод қалби ва онгига мус-
тақилликнинг беқиёс аҳамиятини, кенг имко-
ниятлар манбаи эканини, ватанга муҳаббат ва 
садоқат туйғуларини янада чуқур сингдириш, 
мустақиллик йилларида эришилган энг катта 
бойлигимиз — халқимизнинг тинч ва осуда 
ҳаёти, жамиятдаги ўзаро ҳурмат, меҳр-оқибат 
ва бағрикенглик каби олижаноб фазилатлар, 
миллий ва умумбашарий қадриятларга уйғун 
бўлиб яшаш тамойили тобора мустаҳкамла-
ниб бораётганини англаб етишига эришиш 
мактаб таълим-тарбия ишлари истиқбол ре-
жасининг муҳим бандларини ташкил этиши 
керак. Ёшларда комил инсон фазилатларини 
тарбиялаш, дунёқарашини бунёдкор ғоялар 
билан озиқлантириш, бўш вақтини сермазмун 
ўтказиш, маънавий тадбирларнинг маърифий 
тадбирлар билан уйғунлигини таъминлаш, 
интеллектуал мулкка эгалик туйғусини шакл-
лантириш, ташаббус ва янгиликни қўллаб-
қувватлаш, юрт тинчлиги ва ўзаро жипсликка 
эришишга доир кўникмаларни шакллантириш 
мураббийлар томонидан амалга оширилиши 
лозим бўлган муҳим вазифалардир.

Ёшларнинг ўқув муассасасига оид ўзаро 
муносабатларидаги одоб-ахлоқ тамойиллари, 
хулқ-атвор қоидалари ва мажбуриятларига 
риоя этилишини қаттиқ назоратга олиш ло-
зим. Уларга риоя қилиш ўқув муассасасида 
соғлом маънавий ва ижтимоий-психологик 
муҳитни шакллантириш, унинг нуфузи ҳамда 
обрў-эътиборини асраб-авайлаш, юксак маъ-
навий ва ахлоқий талабларга жавоб берувчи 
баркамол авлодни тайёрлашга кўмаклашиш, 
ўқув масканининг жамиятдаги ҳамда таълим 
тизимидаги нуфузини янада оширишга хизмат 
қилади. Ўқув муассасаларининг асосий вази-
фалари эса юксак маънавий-ахлоқий фазилат-
ларга эга, жамият, давлат ва оила олдида ўз 
масъулиятини ҳис этадиган, давлатнинг ички 
ва ташқи сиёсатини тўғри англайдиган, ватан-
парвар ва халқпарвар, ташаббускор ва тадбир-
кор, замонавий билимлар билан қуролланган 
ҳамда юксак инсоний фазилатларга эга бўлган, 
иродаси бақувват, иймони бутун ва виждони 
уйғоқ ёшларни тарбиялаш, уларнинг маъна-
вий иммунитетини шакллантириш, сақлаш ва 
ҳимоя қилиш, ёшлар орасида одоб-ахлоқни 
бузишга, шу жумладан, зўравонлик, ҳаёсиз-
лик ва шафқатсизликни ташвиқ қиладиган ҳар 
қандай хатти-ҳаракатларнинг олдини олиш-
га қаратилиши даркор. Шунингдек, ёшларни 
ичкиликбозлик ва гиёҳвандлик иллатларидан, 
бошқа турли ҳалокатли таҳдидлар ҳамда биз 
учун ёт бўлган экстремистик таъсирлардан 
ҳимоя қилишга кўмаклашиш зарурлигини ҳеч 
қачон унутмаслик керак.

УНИНГ ТЕНГҚУРЛАРИ КЎНГЛИНИ ЎКСИТАДИ

Яқинда педагог дугонамизнинг 
туғилган куни муносабати 
билан хонадонида меҳмон 
бўлдик. Ҳовлидаги айвончада 
гурунглашиб ўтирсак, тўрт-
беш ўқувчи келиб қолди. 
Кейин билсак, таваллуд куни 
муносабати билан чиройли 
гулдасталар кўтариб келган бу 
ёшларга ҳамкасбимиз инглиз 
тилидан репетиторлик қилаётган 
экан. Болакайлар устозини бир-
бир табриклаб бўлгач, мезбон 
ҳамкасбимиз улардан бирини 
ёнимизга чақирди.

Мақсуда ИСМОИЛОВА,
Яккабоғ туманидаги  
19-умумтаълим мактаби 
ўқитувчиси

Таълим-тарбия соҳасида ишлаганим 
боис, турли феъл-атвордаги болаларга дуч 
келаман. Шунинг учунми, мени бир муло-

керак. Лекин бу билан бошқа болаларнинг 
дилини оғритиб қўймаслик лозим. Шунинг 
учун ҳам қаерда бўлмасин — оиладами, боғ-
ча ёки мактабдами, имкон даражасида “Бу 
сендан яхшироқ ўқийди” ёки “Бу сендан ақл-
лироқ” деганга ўхшаган сўзларни гапирмас-
лик керак. Бу ҳам боланинг кўнгли ўксишига, 
унинг ўзига ишончи поймол бўлишига олиб 
келади. 

Фарзандларимизни яхши тарбиялаш биз —  
ота-оналар ва педагогларнинг ватанимиз, жа-
миятимиз, миллатимиз ва халқимиз олдидаги 
муқаддас бурчимиз. Яхши тарбия олиш эса 
фарзандларимизнинг ҳуқуқидир. Келинг, улар-
нинг шу ҳуқуқларини доимо ҳимоя қилиб, 
юртга садоқатли, миллатга муҳаббатли, илм 
олишда улуғ боболаридек шижоатли бўлишига 
ўз ҳиссамизни қўшайлик.

ЎЗГАРМАС £ОИДА

Фарзанд тарбиялаш, унга илм бериш, касб ўргатиш қадимдан энг 
масъулиятли вазифа саналган. Одоб-ахлоқ, ёши улуғларга ҳурмат, меҳр-
оқибат, оилага, киндик қони тўкилган заминга садоқат фазилатларини 
камол топтириш бола тарбиясида муҳим жиҳатлардан. Мамлакатимизда 
ёшларга таълим-тарбия бериш, ҳар томонлама баркамол авлодни вояга 
етказиш давлатимиз сиёсатининг устувор йўналишига айланган.

Уй²о³ фикр

Кексалар ёшлар тарбиясига ҳамма вақт масъул

ФА£АТ АЪЛОЧИЛАРНИ 
МА£ТАЙВЕРИШ

ҳаза кўп ўйлантиради. Ҳамкасбларим “тар-
бияси оғир болалар” деган гапни тез-тез 
тилга олади. Бу одил фикр эмас. Айтмоқ-
чиманки, боланинг ёмони бўлмайди. Де-
мак, “тарбияси оғир болалар” ибораси ҳам 
нисбий тушунча. Боланинг, болаликнинг ўз 
ҳуқуқлари бор. Ҳар қандай бола дунёга ўз 
нигоҳи билан қарайди, ҳар бирининг ўз қа-
ричи, дунёқараши бўлади. Биз — тарбиячи-
лар, ўқитувчилар, ота-оналар ва боланинг 
атрофидаги катталар улардаги дунёқараш-
ни шакллантиришга ҳисса қўшамиз, холос. 
Лекин зинҳор уларни тўлалигича ўз йўри-
ғимизга солишга, мажбуран бошқача фикр-
лашга ўргатишга ҳаққимиз йўқ.

Ўзини зиёли деб ҳисобловчи ота ҳам, она 
ҳам доимо иш билан банд бўлган оилаларда 
фарзанд тарбиясига эътиборсизлик учраб 
туриши табиий. Бундай ота-оналар аксарият 
ҳолларда фарзандларининг кундалик даф-
таридаги баҳолари билан чекланиб қолади. 
Уларнинг назарида, фарзандлари яхши баҳо-
га ўқияптими, демак, ҳаммаси жойида. Бола 

бўш пайтида нима билан машғул, унинг дўст-
лари ким, деган саволлар ота-онанинг хаёли-
гаям келмайди. 

Яна бир масала: ҳар қандай боланинг 
қизиқиши, интилиши ва орзу-умидларига 
 эътиборсиз қараш керак эмас. Ҳатто оилавий 
муҳити ҳавас қиларлик даражада бўлмаган 
шароитда тарбияланаётган илмга чанқоқ, ин-
тилувчан ва шижоатли фарзандларга, албат-
та, мактаб маъмурияти, ўқитувчилар жамоа-
си, қолаверса, маҳалла аҳли жиддий эътибор 
қаратиши лозим. Чунки болаларга лоқайдлик 
уларнинг кўнглини чўктириб қўйиши, кела-
жакка интилишини сусайтириши, энг ёмони, 
катталарга ишончига дарз етказиши мумкин. 
Бола атрофга ишончсиз қарай бошладими, 
демак, унда ўзига нисбатан ҳам ишончсизлик 
пайдо бўлади. 

Эътибор берганмисиз, ота-оналар қобил 
фарзандлари ҳақида доимо мақтаниб гапира-
ди. Шу каби ўқитувчилар ҳам аълочи ўқувчи-
лари ҳақида ҳамиша ижобий фикрда бўлади. 
Албатта, яхши болани ибрат қилиб кўрсатиш 

ГАЗЕТАДАГИ МАТЕРИАЛЛАРНИ ЛОТИН ЁЗУВИГА АСОСЛАНГАН ЎЗБЕК 
АЛИФБОСИДА ЎҚИШ УЧУН МАЗКУР QR-KODНИ СКАНЕР ҚИЛИНГ.

Биз мустақил бўлдик, улкан одимлар билан ўттиз учинчи маррага ҳам етиб келдик. Энди 
олдимизда мустақилликни мустаҳкамлаш, буюк аждодлар насли эканимизни яна бир бор 

исботлаб, жаҳон цивилизациясига буюк кашфиётлар, юксак илму ижод билан ҳисса қўшиш, 
ривожланган давлатлар сафидан ўрин олишдек юксак вазифа, масъулият турибди. 

Мулоµаза

Президентимизнинг “Ўзбекистон Рес-
публикаси давлат мустақиллигининг ўттиз 
уч йиллик байрамига тайёргарлик кўриш ва 
уни ўтказиш тўғрисида”ги қарори билан та-
нишгач, беихтиёр шу ўйлар хаёлимдан ўтди. 
Ушбу қарорда ҳудудларда мустақиллик бай-
рамига бағишланган маънавий-маърифий 
анжуманлар, уч авлод учрашувлари, очиқ 
мулоқот ва суҳбатлар, адабий-бадиий кечалар 
ўтказиш ҳам назарда тутилган. Бундай учра-
шувларда, хусусан, уч авлод дийдорлашувида 
нимага эътибор қаратиш керак? Қандай йўл 
тутсак, ёшлар бирлашиб ватанга айланишини 
теран англайди, деган саволларга жавоб изла-
дим. Сўнг ўзимча бир хулосага келдим: агар 
инсон ҳуррият, мустақиллик аслида нима эка-
нини англаса, Ватан деган туйғуни юракдан 
ҳис этади. Бу эса бизни ўйлантираётган барча 
саволларга жавоб бўлади. Хўш, мустақиллик 
нима?

Инсоният йиллар, асрлар мобайнида тур-
ли тўқнашувлар, ғоявий-маърифий юксалиш 
ва таназзуллар таъсирида ривожланиб бор-
ган. Маънавий, ижтимоий ва ахлоқий воқе-
ликлар миллий ғоялар асосида суғорилган. 
Энг ибтидоий жамоа тизимиданоқ, энг при-
митив қарашларга эга бўлганданоқ одамлар 
эркинликка интилган, ўз ҳақ-ҳуқуқлари учун 
курашган. Лозим бўлганда эркни ҳаётидан-да 
устун қўйган. 

Зеро, мустақиллик ва эрк миллий ва 
инсонпарвар ғояларнинг энг асосий ўзаги 
ҳисобланади. У фақат инсон жисмининг-
гина эмас, балки тафаккури, ғоялари, 

Шаҳло АҲРОРОВА, 
Ижтимоий-маънавий тадқиқотлар 
институти катта илмий ходими, 
фалсафа фанлари  бўйича фалсафа 
доктори

Нима учун тирик жон борки эркин яшашга интилади? Нафақат 
инсонлар, балки қушлар, ҳайвонлар, ҳашароту қумурсқалар ҳам ўз 
маконини қўриқлайди. Ердан бош кўтарган ҳар қандай майсаю япроқ 
ёнидагилардан мустақил тарзда қуёшга бўй чўзади. Бошқасининг 
соясида қолишни истамайди. Демак, мустақиллик – тирикликнинг 
олий мазмуни, интилишларнинг чўққиси, мақсадларнинг устувори. 
Инсон учун эса у энг олий қадрият саналади. 

эътиқоди, қадриятларининг ҳам эркин-
лигидир. Буни қадим битиклар ҳам тасдиқ-
лайди. Масалан, зардўштийлик ғоялари ўзига 
қадар турли эътиқод ва қарашлар тўқнашуви 
билан зиддиятлашиб келган халқларни бир-
дамликка чақирган. Ҳуррият ва тенглик каби 
эзгу ғоялар сабаб у умуминсоний қадриятга 
айланган. Айни дам бу заминдагилар эркига 
рахна соладиган босқинчиларга қарши ку-
рашишда ҳам маънавий жипслашувни юзага 
келтирган. Илло, одамларни Ашаҳ — Ҳақи-
қат учун курашга даъват этган.

Мустақиллик ҳар қандай миллат бирлиги 
ва тараққиётининг ҳам муҳим омилидир. Биз 

юқорида бундан қарийб уч ярим минг йиллар 
аввалги зардўштийлик ҳақида бежиз эслама-
дик. Унинг муқаддас китоби “Авесто” қисман 
бўлса-да, бугунгача йўл босиб келган, халқи-
миз тарихи, ижтимоий келиб чиқиши, қараш-
лари, урф-одатлари, қадриятлари тўғрисида 
сўзловчи энг қадимий манбалардан биридир. 
Бу манба халқимизнинг азалдан эзгуликка, 
ҳаққа ташна ва ошно эканидан, тинчлик ва 
бирдамлик ғоялари улар ҳаётининг асосий та-
мойили бўлганидан дарак беради. Улар доим 
бутун дунёда шу эзгу бирликнинг устувор 
бўлмоғи, “Ашаҳ — Ҳақиқатнинг ер юзида 
ёйилмоғи, пойдор ва устувор бўлмоғи”ни ис-
тайди. Шунингдек, “Авесто”да ҳар қандай 
адоват, зулм ва низони ақл-фаросат, донолик 
ёрдамида тинчлик йўли билан ҳал қилмоқ-
лик бурч экани уқтирилади. Инсон эътиқоди 
билан боғлиқ бундай қарашлар ўша халқ, жа-
миятнинг бутун фикрати қандай эканини кўр-
сатади. Демак, халқимиз азалдан бутун Ер 
юзидаги одамларга яхшилик истаган, мил-
лий феълида ҳам тинчлик, барқарорлик, 
бирдамликка мойиллик акс этиб келган. 

Бундан ташқари, халқимиз азалдан эрксе-
вар бўлиб, аждодларимиз  ҳамиша ўзини ва 
юртини ҳимоя қилишга шай бўлганига Тўма-
рис, Зарина, Спаретра, Широқ ҳақидаги кўп-
лаб афсона ва тарихий ривоятлар гувоҳлик 
беради. Археологик қазишмалар чоғида аж-
додларимиз уйларини ичкари ва ташқари ҳов-
ли тарзида қургани аниқланган. Уйлар эса тор 
ва узун йўлаксифат бўлиб, томи гумбазсимон 
бўлган. Бундан ташқари, бинолар икки, баъ-
зида уч қатор қалин деворлар билан ўралган. 
Томларида эса камондан ўқ узиш учун махсус 
панжарали истеҳкомлар қурилган. Бундан 
олимлар Ўрта Осиё халқлари эрксевар бўлиб, 

ўз мустақиллигини ҳимоя қилиш учун ҳами-
ша қурол билан шай турган, дея хулоса берган. 
Александр Македонский, форсий подшолар, 
араблар, мўғуллар ҳамда бошқа босқинчи-
лар билан мардонавор курашгани ҳақида ҳам 
илмий асослар бор. Бундай курашувчанлик, 
ватанпарварлик ғояси қандай сингдирилди? 
Юқорида қайд этганимиз “Авесто” мисолида 
бунга жавоб изласак. Қадим битикда маъбуд 
Митрадан сўралади:

Яйловлари ҳудудсиз Митра,
Душманларни олис-олисдан
Кузатмоқлик имконин бергил,
Ким, бир зарбда яксон этайлик,
Ғанимларни яккама-якка
Кунпаякун айлайлик буткул
Бизга хасм барча-барчани...
Сиғинамиз бахт, шодлик ҳаққи.
Бундан келиб чиқадики, аждодларимиз 

ҳеч қандай тобелик, мутеликка кўнмаган, 
уни тан олмаган. Мустақиллик учун эркин 
ва озод бўлишнинг ўзи кифоя қилмайди. 
Мустақиллик унинг моҳиятини англаш, 
асраб-авайлаш билан ўз қадрини топади. 
Бу жабҳада аждодларимиз ким бўлгани ва 
улар мустақилликни қандай қадрлагани-
ни билиш муҳим аҳамият касб этади. 

Бизга маълум қарийб уч ярим минг йиллик 
ҳаёти давомида Ўрта Осиё халқлари жуда кўп 
талатўпларни, курашларни бошидан кечирди. 
Ташқи ҳужумлару хонликлар, амирликлар ўр-
тасидаги ички курашлардан халқ азият чекди. 
Шу жумладан, XIX асрнинг 60-йилларида чор 
Россиясининг мустамлакасига айланишига 
ҳам айнан шу ички низолар, хонликларнинг 
бир-бирини қўлламаслиги сабаб бўлди. XIX 
асрнинг охири — XX асрнинг бошида маъ-
рифатпарвар жадидлар ҳаракати мустақиллик 
учун маърифат, илм бирла курашиш мақсади-
да олдинги сафга чиққан янги синф сифатида 
шаклланди. Улар ўз олдига иккита мақсадни 
қўйган эди: бири — мустабид тузум чангали-
дан халос бўлиш, иккинчиси — демократик 
тамойилларга асосланган, жаҳон цивилиза-
цияси оқимида ўз ўрнини топа биладиган янги 
жамият тузиш. Жуда катта саъй-ҳаракатлар 
билан 1917 йилда Қўқон мухторияти ташкил 
этилди. Бироқ у 1918 йилда босқинчилар-
нинг бешафқат зулми остида барҳам топди. 
Шундан сўнг чор Россиясининг мустамлака-
чилик сиёсати совет тузумининг ниқобланган 
“янги либос”ини кийди. 130 йил давом этган 
бу истибдод юртимиз ва халқимиз учун жуда 
катта йўқотишларни олиб келди. Жадидлар 
халқнинг сиёсий онгини юксалтириш, 
маърифатпарварлик тамойиллари асо-
сида халқни мустақиллик ва демократик 
қарашларга тайёрлаш керак, деган ғояни 
асос қилган эди. Совет тузуми эса, аксинча, 
миллий ўзликни барҳам топтириш, халқлар 
ва миллатларни бирлаштириш, бошқарувни 
марказлаштириш ниқоби остида давлатлар-
ни, хусусан, Ўрта Осиё республикаларини 
тобелик остида ушлаш сиёсатига асосланган 
коммунистик ғояни сингдирди. Йиллар даво-
мида халқларни мустақиллик ҳаракатига олиб 
келиши мумкин бўлган ҳар қандай омилларни 
йўқ қилишга уриниб келди. Халқнинг эргаш-
тирувчи қисми бўлган маърифатпарвар, мил-
лат зиёлиларини аямай қатағон қилди. Олим-
ларимизнинг таъкидлашича, Ўзбекистондан 
64 минг 39 ҳамюртимиз қатағон қилинган. 
Халқнинг эргашувчан қисми учун эса кучли 
мафкуравий тизим яратилди. 

Ҳинд сиёсий арбоби Маҳатма Ганди зўра-
вонликка асосланиб ғалаба қилган ҳар қандай 
сиёсий кураш вақти келиб, албатта, мағлубият-
га юз тутади, деган эди. XX асрнинг саксонин-
чи йилларидан кейин совет тузумидан ҳам пу-
тур кета бошлади. Чунки унинг тобелигидаги 
давлатлар халқларининг қалбларида кул остида 
ётган мустақиллик ғоялари аллақачон чўғлана 
бошлаган эди. Чўкаётган одам хасга ҳам ёпиш-
гани каби мустабид тузум ўз мавқеини ушлаб 
қолиш учун сўнгги чораларни кўра бошлади. 

“Пахта иши” каби турли найрангларни ўйлаб 
топди. Бўлмағур айблов ва туҳмат билан 800 та 
жиноят иши қўзғатилди. Тўрт минг ҳамюрти-
миз ҳибсга олинди. Бу ҳам мустақиллик йўли-
даги ўткир синовлардан бири эди. 

 Шу боис, гарчи мамлакатимизда муста-
қиллик парламентар йўл билан қўлга кири-
тилган бўлса-да, бу жуда катта ҳам сиёсий, 
ҳам ғоявий-мафкуравий курашлар эвазига 
амалга оширилди.

Биз мустақиллигимиз ўз-ўзидан келма-
ганини эслаш учун тарихга бир қур назар 
солдик, холос. Шукрлар бўлсинким, муста-
қилликка эришдик. Айрим аждодларимиз, 
ота-боболаримиз бу лазиз неъматнинг таъ-
мини тота олмади. Бизга ҳурриятни кўриш, 
лаззатидан баҳраманд бўлиш насиб этди! 
Дунё харитасида Ўзбекистон деган муста-
қил давлат пайдо бўлганини, жаҳон саҳ-
нида ўзбек байроғи ҳилпирашини кўришу 
мадҳиямиз янграшини эшитиш, дунёга ўз 
сўзимиз билан юзланиш, ўз “мен”имизни 
намоён этиш, ўз тилимизда сўзлаш, қў-
йингки, ўзлигимизни кўрсатиш ҳиссини 
туйиш бахти насиб этди! Буларнинг ҳам-
маси мустақиллик ато этган бахтдир!

Ҳа, биз мустақил бўлдик, улкан одимлар 
билан ўттиз учинчи маррага ҳам етиб кел-
дик. Энди олдимизда мустақилликни мустаҳ-
камлаш, буюк аждодлар насли эканимизни 
яна бир бор исботлаб, жаҳон цивилизацияси-
га буюк кашфиётлар, юксак илму ижод билан 
ҳисса қўшиш, ривожланган давлатлар сафи-
дан ўрин олишдек юксак вазифа, масъулият 
турибди. Бундай масъулиятни оқиллик билан 
адо эта олиш хусусияти аждодлардан мерос. 
Буни юқорида бот-бот такрорладик. Фақат 
қонимиздаги ўша туғёнларни уйғотиш, 
жўш урдириш учун “Бир бўлсак — ягона 
халқмиз, бирлашсак — Ватанмиз!” деган 
ғоя атрофида бирлашишимиз зарур. Шу 
орқали янги ғоялар, очиқлик ва адолат сари 
янги одимлар, янги марралар билан янгила-
наётган ватанга ўз ҳиссамизни қўшамиз. Юр-
тимизда инсон қадрининг энг олий ўринга 
қўйилаётгани замирида ҳам, аслида, унинг 
эркини таъминлаш, инсоний истакларини 
рўёбга чиқаришдек эзгу ният бор. Яъни бир 
вақтлар аждодларимиз ўз ахлоқи, ҳаётий 
қарашлари орқали инсон ҳақ-ҳуқуқла-
рини таъминлаган. Замонавий дунёда эса 
ўша қадриятларимиз маъно-мазмунини 
ўзида жамлаган Конституциямиз орқа-
ли ҳақ-ҳуқуқларимиз мустаҳкамланган. 
Айни дамда янги Ўзбекистонда ташқи сиё-
сат халқлар орасида ўзаро ҳурмат, дўстликка 
асосланишига эътибор берилмоқда. Бу ҳам 
аждодлардан мерос қадим битиклардаги эз-
гулик тараннуми, десак муболаға бўлмайди. 
Илло, оққан дарё оқмай қолмас! 

на билан қамоқхона деворини тешади ҳамда 
қочишга муваффақ бўлади. Унинг ютуғига 
муттасил ҳаракати сабаб бўлган. Худди шун-
дай оила институтига тош отувчиларнинг 
хавфли томони — ниятини амалга ошириш 
учун тинмаётганида. Биздан эса тайинли жа-
воб чиқмаяпти. Жамиятда аёллар ҳуқуқини 
мустаҳкамлаш бўйича муайян ишлар қилин-
моқда. Бироқ бу саъй-ҳаракатларни кўриб 

кўрмасликка олаётган тоифа тағин оилаларга 
ҳужум қилмоқда.

Гендер тенглик жамиятда аёлларнинг бар-
ча ҳуқуқлардан эркаклар билан баробар фой-
даланишини англатади. Бироқ айрим аёллар 
буни бўрттириб тушунган ҳолда оилада эрга 
беписанд бўлиш каби одатлар билан бойит-
моқда. Бизнинг маданиятимизда гендер тенг-
лик доим таъминланган. Шунчаки вазифалар 
бўлиб олинган, холос. Масалан, фарзандлар-
ни парваришлаш, оқ ювиб, оқ тараш, рўзғор 
юритиш онанинг, оилани моддий жиҳатдан 
таъминлаш, ҳимоя қилиш отанинг зимма-
сида. Асосий масъулият барибир эркакнинг 
зиммасида қолган.

Жаҳон тажрибасига назар солсак, япон 
жамияти гендер тенглик намунасини аллақа-
чон амалиётда синаб бўлди. Бугун улар айнан 
шу тизим асосида яшамоқда. Оқибат шуки, 
ҳаддан ташқари оғир меҳнат қилган аёлларга 

эркакларнинг раҳми келмайди. Оиланинг ха-
ражати эр ва хотин ўртасида тенг тақсимла-
нади. Рафиқасининг кўнглини кўтарадиган, 
унга миннатдорлик тариқасида совға бера-
диган эркак жуда кам топилади. Шу туфайли 
бугун олижаноб эркакларга етишиш — япон 
аёллари учун орзу. Хўш, қандай хато тарақ-
қийпарвар жамиятни бундай фожиага етаклаб 
келди? Сабаби оддий: яширин кучлар япон 
аёлларини ўз ҳуқуқларини талаб қилишга ун-
дади. Эркаклар эса уларнинг истагини амалга 
оширди. Статистикага кўра, одамларнинг ўз 
жонига қасд қилиши бўйича кунчиқар давлат 
олдинги ўринларда турар экан.

Ҳеч ким ташқаридан келиб, бизга тўғри 
яшашни ўргата олмайди. Биз бахтли турмуш-
ни ота-боболаримиз асрлар давомида амал 
қилган эътиқод ҳамда маданиятимиздан ан-
даза қилиб олишимиз зарур. Бу ҳақиқатлар 
ҳақида вақтида ўйламасликнинг эса бадали 
оғир бўлиши мумкин. Зеро, “йўқолган ша-
ҳар” номи билан ривоятларда қолган Атлан-
тида шаҳрини тиклашнинг иложи бордир, 
бироқ йўқотилган қадриятларни ўз ҳолича 
тиклаш бутунлай имконсиз.

Жонибек АЛИЖОНОВ,
“Янги Ўзбекистон” мухбири

МУСТА£ИЛЛИК МО¥ИЯТИНИ 
АНГЛАШ САОДАТИ

Яшаш қулайлашиб, техника 
тараққиёти мушкулимизни енгил 
қила бошлагани сари маънавий 
муносабатлар мураккаблашиб 
бораётгандек, назаримизда. 
Жамиятдаги ишончсизлик, 
ҳафсаласизлик ва асабийлик 
кучайгандан кучаймоқда. 
Бегоналар тугул, қондошларнинг 
ҳам бир-бирига тоқатли яшаши 
тобора қийинлашгандек. Бунинг 
ортидан эса миллий қадриятлар 
азият чекаётир.

£АДРСИЗЛАНАЁТГАН 
£АДРИЯТЛАР

Айниқса, асабийлик ёш оилаларни қийин 
аҳволга солаётгани ачинарли. Арзимаган важ-
лар ажралишларга сабаб бўляпти. Бунинг бои-
сини эса “Тенг тенги билан...” мақолига риоя 
қилмасликка йўймоқдамиз. Бу тўғрими? Шу 
хулосалар туфайли айримлар ижтимоий тар-
моқларда ўзбекчиликни қоралаб, аллақачон 
юзлаб қадриятлардан воз кечиш вақти келди, 
дея айюҳаннос соляпти. Ўзбекчиликдаги ав-
лодларини суриштириб уйланиш удуми хато, 
Ғарб бу масалада тўғри йўлда, яъни келин-куёв 
никоҳдан олдин камида 1-2 йил бирга яшаб кў-
риши, бир-бирига мос келса, кейин никоҳдан 
ўтиб, тўй қилиши мақсадга мувофиқ эмиш.

Энг қизиғи, бу каби таклифлар катта баҳс 
майдонига айланган. Ундан ҳам қизиғи эса 
бундай “ташаббус”лар теварагида аллақа-
чон тарафдорлар тўпланиб улгурган. Уларга 

синглинг ёки опангнинг бирор эркак билан 
никоҳсиз яшашига рози бўлармидинг, деб са-
вол берилса, мум тишлайди-қолади.

Инсоннинг табиатан озод яшашга ҳаққи 
бор, бироқ эркинлик экан, дея ота-боболар 
минг йиллар давомида амал қилган қадрият-
ларнинг кулини кўкка совуришгаям ҳаққи 
борми? Ёки айримларга тил хаёлига келган 
гапни ўйлаб ўтирмасдан айтиш учун берил-
ганми? Аслида, ўзимиз тўғри деб билган 
фикрни бутун жамият учун асосли дейиш 
одати қачон пайдо бўлди?!

Бугун ахборот оқимини тўсишнинг имко-
ни йўқ. Ундан ҳимояланиш мумкин, холос. 
Бироқ жамиятимиздаги ялпи блогерлашув 
ҳимояланишни ҳам тобора мураккаблашти-
риб юборяпти. Эътибор берсангиз, одамларга 
қизиқ масалаларда ҳар ким ҳар хил ёндашув-
га эга, лекин уларнинг қайси бири тўғри —
ана шу муаммо. Бундан эса зарар кўраётган 
қатлам болалардир. Борган сари оила инсти-
тутига тош отувчилар сони ортяпти, аммо ҳи-
мояси учун ҳеч нарса қилмаяпмиз. Ҳаммага 
машҳур бир фильмда маҳбус арзимаган уску-


